
GİRİŞ 
Dövlət maliyyəsinin idarə olunması sahəsində xərclərin səmərəliliyinin və ünvanlılığının 

artırılması məqsədilə "Ortamüddətli xərclər çərçivəsinin hazırlanması Qaydası"nın təsdiq 

edilməsi haqqında Azərbaycan Respublikası Prezidentinin 2018-ci il 24 avqust tarixli, 235 

nömrəli Fərmanı və həmin Qaydaya dəyişiklik edilməsi barədə 2019-cu il 4 fevral tarixli, 513 

nömrəli Fərmanından irəli gələrək, "Azərbaycan Respublikasının 2021-ci il dövlət büdcəsi 

layihəsinin, habelə ölkənin iqtisadi və sosial inkişaf konsepsiyasının və proqnoz göstəricilərinin 

hazırlanması barədə" Azərbaycan Respublikası Nazirlər Kabinetinin 2020-ci il 24 yanvar tarixli, 

23s nömrəli Sərəncamının 13.2-ci bəndinə əsasən, 2020-ci ildən etibarən büdcə xərclərinin 

funksional təsnifatının "Təhsil", "Kənd təsərrüfatı" və "Ətraf mühitin mühafizəsi" bölmələrinə 

daxil olan sektorlar üzrə Ortamüddətli Xərclər Çərçivəsinin (bundan sonra – OMXÇ) tətbiqinə 

keçid prosesinə başlanılmışdır. 

Həmin dövrdən etibarən sektorlar üzrə ortamüddətli strateji siyasəti və sektor üzrə 

icmallaşdırılmış büdcə planını özündə ehtiva edən sektor üzrə strateji planlar hazırlanmış, 

büdcə xərclərinin səmərəliliyinin və effektivliyinin qiymətləndirilməsi məqsədilə sektor üzrə 

strateji planlar çərçivəsində həyata keçirilən proqramlarla bağlı tədbirlərin icrasından əldə 

edilmiş nəticələrin ölçülməsinə imkan verən nəticə göstəriciləri tətbiq edilmişdir. 

İslahatların davamı olaraq "Ortamüddətli xərclər çərçivəsinin tətbiqi, proqram və 

nəticəəsaslı büdcə mexanizminə keçid islahatlarının genişləndirilməsi və bundan irəli gələn 

bəzi məsələlərin tənzimlənməsi haqqında" Azərbaycan Respublikası Prezidentinin 2024-cü il 

3 may tarixli, 54 nömrəli Fərmanı ilə "Ortamüddətli xərclər çərçivəsinin hazırlanması 

Qaydası"nın təsdiq edilməsi haqqında Azərbaycan Respublikası Prezidentinin 2018-ci il 24 

avqust tarixli, 235 nömrəli Fərmanında dəyişikliklər edilmişdir. Sözügedən dəyişikliklərdən biri 

OMXÇ, proqram və nəticəəsaslı büdcə mexanizminin tətbiqi islahatlarına cəlb olunan sektorda 

aparıcı qurum anlayışının əlavə olunmasıdır. 

Azərbaycan Respublikası Prezidentinin 2023-cü il 24 iyul tarixli, 2242 nömrəli Fərmanı ilə 

təsdiq edilmiş "Azərbaycan Respublikasının Elm və Təhsil Nazirliyi haqqında Əsasnamə"nin 

1.1-ci bəndinə əsasən Azərbaycan Respublikasının Elm və Təhsil Nazirliyinin (bundan sonra 

– Nazirlik) elm və təhsil sahəsində dövlət siyasətini və tənzimləməni həyata keçirən, elmi 

müəssisə və təşkilatların, təhsil müəssisələrinin elm və təhsil fəaliyyətini əlaqələndirən və 

istiqamətləndirən mərkəzi icra hakimiyyəti orqanı olduğunu nəzərə alaraq, Nazirlik "Təhsil" 

sektoru üzrə aparıcı qurum kimi müəyyən edilmişdir. 

Qaydaya uyğun olaraq, sektor üzrə aparıcı qurum sektor üzrə büdcə planlarını 

icmallaşdıraraq sektor üzrə strateji planı hazırlayır, həmin planda müəyyənləşdirilmiş məqsəd 

və hədəflərə nail olunmasına görə məsuliyyət daşıyır və bu məqsədlə sektorda fəaliyyəti olan 

təşkilatların büdcə planlarının icrasına müvafiq qaydada nəzarət edir. 

Cari monitorinq hesabatının əsas məqsədi sektor üzrə strateji planın 2025-ci il üzrə icra 

vəziyyətinin sistemli şəkildə qiymətləndirilməsi, təsdiq olunmuş strateji (aralıq) hədəflərə nail 

olma səviyyəsinin ölçülməsi, proqram və altproqramlar çərçivəsində həyata keçirilmiş 

tədbirlərin effektivliyinin təhlili, eləcə də nəticələrə əsaslanan qərar qəbuletmə prosesinin 

dəstəklənməsidir. Bununla yanaşı, hesabat resurslardan istifadənin səmərəliliyinin 

qiymətləndirilməsi və növbəti planlaşdırma dövrü üçün analitik əsasın formalaşdırılmasına 

xidmət edir. 

Hesabat Azərbaycan Respublikasının Maliyyə Nazirliyinin 3-23/3-4-8/2025 nömrəli, 09 

aprel 2025-ci il tarixli “Sektorlar üzrə strateji planların və büdcə planlarının tərtibinə dair 

metodoloji Təlimat”ın təsdiq edilməsi haqqında qərarın tələblərinə uyğun olaraq hazırlanmışdır. 

Təqdim olunan monitorinq hesabatı çərçivəsində sektorda fəaliyyət göstərən 26 qurum və 

təşkilatın 2025-ci il üzrə strateji hədəflərə nail olma səviyyəsi, proqram, altproqram və 

tədbirlərin icra vəziyyəti hərtərəfli təhlil edilmiş, müəyyən edilmiş indikatorlar üzrə faktiki 

göstəricilər, eləcə də icra prosesində yaranmış çətinliklər və kənarlaşmalar 

qiymətləndirilmişdir.  

Proqramlar üzrə qeyd olunan icra səviyyələri Azərbaycan Respublikasının Maliyyə 

Nazirliyi tərəfindən hazırlanmış monitorinq hesabatında əks olunan göstəricilər əsasında 

təqdim edilmişdir. Sözügedən göstəricilər Maliyyə Nazirliyinin metodologiyasına uyğun 

hesablanmış icra səviyyələrini əks etdirir və proqramların ümumi qiymətləndirilməsi kimi qəbul 

edilməməlidir. 

Beləliklə, hesabat sektor üzrə müəyyən edilmiş hədəflərə nail olma səviyyəsinin  obyektiv 

qiymətləndirilməsinə, mövcud problemlərin müəyyən edilməsinə və növbəti dövrlər üzrə 

prioritet istiqamətlərin formalaşdırılmasına xidmət edir. 

 

I. SEKTOR BARƏDƏ ÜMUMİ MƏLUMAT 
1.1 Strateji hədəflər siyahısı 

"Təhsil" sektoru üzrə icmallaşdırılmış büdcə planı 10 strateji hədəf, 10 proqram və 25 

altproqramdan ibarətdir. Aşağıda sektor üzrə strateji hədəflərin siyahısı təqdim edilir: 

Kod Strateji hədəf 

SH 1 
Erkən yaş dövründə səmərəli təhsil modelinə əsaslanan məktəbəqədər təhsilin əhatə dairəsinin 

və keyfiyyətinin artırılması 

SH 2 
Ümumi təhsildə təhsilalanların təhsilinin təşkili, təhsilin keyfiyyətinin yüksəldilməsi və ölkənin 

beynəlxalq qiymətləndirmələrdə (PISA, PIRLS, TIMSS, ICILS) mövqeyinin yaxşılaşdırılması 

SH 3 
Peşə təhsili sisteminin dördüncü sənaye inqilabının və əmək bazarının gələcək tələblərinə 

uyğun formalaşdırılması, peşə təhsilinin əhatə dairəsinin və keyfiyyətinin artırılması 

SH 4 Orta ixtisas təhsili sahəsində əmək bazarının tələblərinə uyğun peşəkar kadr hazırlığı 

SH 5 Ali təhsildə əlçatanlığın və keyfiyyətin artırılması, beynəlxalq rəqabətliliyin təmin edilməsi 

SH 6 
Dövlət müəssisələrində çalışanların peşəkarlığının inkişaf etdirilməsi və dövlət qulluğunun 

xüsusi növü üzrə kadrların hazırlanması 

SH 7 
Elmi-tədqiqatların və innovasiyaların inkişafının, elm və təhsilin inteqrasiyasının təmin edilməsi, 

Elmi-Tədqiqat sahəsində Texniki Konstruktor İşlərinin (ETTKİ) inkişafı 

SH 8 Xarici ölkələrin nüfuzlu universitetlərində Azərbaycanşünaslığın təşviqinin davam etdirilməsi 

SH 9 
Erkən yaşlardan rəqəmsal səriştələrin artırılması, İKT-nin təhsildə tətbiqi və distant təhsil 

imkanlarının genişləndirilməsi 

SH 10 Təhsilalan və təhsilverənlər üçün təhsil şəraitinin təmin edilməsi 

  

1.2 Təhsil sektorunda fəaliyyəti olan qurumların strateji hədəflər ilə əlaqəliliyi 
"Təhsil" sektoru üzrə strateji planının icrasında ümumilikdə 26 qurum və təşkilat iştirak edir 

və hər biri öz fəaliyyət istiqamətlərinə uyğun olaraq müvafiq strateji hədəflər üzrə tədbirlərin 

həyata keçirilməsini təmin edir. Bu qurumlara mərkəzi icra hakimiyyəti orqanları, dövlət 

komitələri, agentliklər, ali təhsil müəssisələri və digər aidiyyəti təşkilatlar daxildir. 

Sektorun aparıcı qurumu olan Azərbaycan Respublikasının Elm və Təhsil Nazirliyi sektor 

strateji planında nəzərdə tutulmuş 8 strateji hədəf (SH 1, SH 2, SH 3, SH 4, SH 5, SH 7, SH 9 

və SH 10) üzrə müxtəlif istiqamətlərdə tədbirlərin icrasını həyata keçirir. Digər qurumlar öz 

fəaliyyət istiqamətlərinə uyğun olaraq müəyyən strateji hədəflər üzrə tədbirlər icra edir. 

Qurumların strateji hədəflər  üzrə bölgüsü  aşağıdakı  cədvəldə  əks   olunmuşdur. 

 

İcraçı qurum SH1 SH2 SH3 SH4 SH5 SH6 SH7 SH8 SH9 SH10 

Elm və Təhsil Nazirliyi �� �� �� �� �� � �� � �� �� 

Baş Prokurorluq � � � � � �� � � � � 

Mədəniyyət Nazirliyi � �� � �� �� � � � � � 

Gənclər və İdman Nazirliyi � �� � �� � � � � � � 

Daxili İşlər Nazirliyi �� � � � � �� � � � � 

İqtisadiyyat Nazirliyi � � �� � � � � � � � 

Səhiyyə Nazirliyi � � � �� � �� � � � � 

Xarici İşlər Nazirliyi � � � � �� �� � �� � � 

Ədliyyə Nazirliyi � � � � � �� � � � � 

Fövqəladə Hallar Nazirliyi � � � � � �� � � � � 

Rəqəmsal İnkişaf və 

Nəqliyyat Nazirliyi 
� � � � � �� � � � � 

Maliyyə Nazirliyi � � � � � �� � � � � 

Kənd Təsərrüfatı Nazirliyi � � � �� � �� � � � � 

Dövlət Gömrük Komitəsi � � � � � �� � � � � 

Dövlət Turizm Agentliyi � � �� �� � � � � � � 

Dövlət Vergi Xidməti � � � � � �� � � � � 

Dövlət İmtahan Mərkəzi � � � � � �� � � � � 

Daxili İşlər Nazirliyinin 

Daxili Qoşunları 
� � � � � �� � � � � 

ADA Universiteti � � � � �� � � � � � 

Dövlət İdarəçilik 

Akademiyası 
� � � � � �� � � � � 

Bakı Dövlət Universiteti � �� � � � � �� � � � 

İlahiyyat İnstitutu � � � � �� � � � � � 

Milli Aviasiya Akademiyası � � � � �� � � � � � 

Azərbaycan 

Tibb Universiteti 
� � � � � �� � � � � 

İ.M Seçenov adına Birinci 

Moskva Dövlət Tibb 

Universitetinin Bakı filialı 

� � � � �� � � � � � 

M.V Lomonosov adına 

Moskva Dövlət 

Universitetinin Bakı filialı 
 

� � � � �� � � � � � 

 

1.3. Proqramlar üzrə icra səviyyələrinin təhlili 
Proqramlar üzrə icra göstəricilərinin təhlili göstərir ki, 2025-ci ildə həyata keçirilən 

proqramların böyük əksəriyyəti üzrə tədbirlərin icrası yüksək səviyyədə təmin edilmişdir. On 

proqramdan doqquzu üzrə icra səviyyəsi 95 faizdən yuxarı olaraq proqramların planlaşdırılmış 

fəaliyyətlərinin vaxtında və nəticəyönümlü icra olunduğunu göstərir. Bununla yanaşı, Proqram 

8 üzrə icra səviyyəsi 62,5 faiz təşkil etmişdir ki, bu da digər proqramlarla müqayisədə 

əhəmiyyətli fərq yaradır və ümumi proqram portfelində əsas kənarlaşma kimi qiymətləndirilə 

bilər. Sözügedən proqram üzrə aşağı icra səviyyəsinin səbəbləri hesabatın müvafiq 

bölməsində ətraflı təhlil edilmişdir. 

II. SEKTOR ÜZRƏ MÜƏYYƏN EDİLMİŞ HƏDƏFLƏRƏ NAİL OLUNMASI ÜÇÜN AYRILMIŞ 

BÜDCƏ VƏSAİTLƏRİNİN İCRASININ TƏHLİLİ 

2.1 Ümumi büdcə göstəriciləri 
2025-ci il üzrə "Təhsil" sektorunun icmallaşdırılmış büdcə planında 4 896,7 milyon manat 

məbləğində vəsait təsdiq edilmişdir ki, bu da 2024-cü illə müqayisədə 346,4 milyon manat və 

ya 7,6% çoxdur. Bu məbləğin 4 869,0 milyon manatı dövlət büdcəsi hesabına, 27,7 milyon 

manatı isə büdcədənkənar mənbələr hesabına nəzərdə tutulmuşdur. Hesabat dövründə faktiki 

olaraq 4 619,5 milyon manat xərclənmişdir ki, bunun da 4 614,9 milyon manatı dövlət büdcəsi, 

4,6 milyon manatı isə büdcədənkənar mənbələr hesabına olmuşdur. 

Büdcənin icra səviyyəsi 94,3% təşkil etmiş, istifadə olunmamış 277,2 milyon manat 

məbləğində vəsait dövlət büdcəsinə geri qaytarılmışdır. 

Bu göstərici sektor üzrə maliyyə intizamının yüksək səviyyədə qorunduğunu göstərməklə 

yanaşı, ayrılmış vəsaitlərin böyük hissəsinin strateji məqsədlərin icrasına yönəldildiyini göstərir. 

Göstərici Təsdiq  
(mln manat) 

İcra  
(mln manat) İcra % 

Dövlət büdcəsi 4 869,0 4 614,9 94,8% 

Büdcədənkənar mənbələr 27,7 4,6 16,6% 
Cəmi 4 896,7 4 619,5 94,3% 
Qaytarılan vəsait — 277,2 5,7% 

 
2.2 Strateji hədəflər üzrə büdcə bölgüsü və icrası 

Büdcə vəsaiti 10 strateji hədəf arasında bölünmüşdür. İcra olunmuş ümumi vəsaitin ən 

böyük hissəsi - 61,2% SH 2 (Ümumi təhsil) üzrə yönəldilmişdir. Növbəti ən yüksək paylar 

müvafiq olaraq SH 5 (Ali təhsil) üzrə 14,9%, SH 1 (Məktəbəqədər təhsil) üzrə 10,2% və SH 

10 (Təhsil şəraiti) üzrə 6,5% təşkil etmişdir. 

Strateji Hədəf Təsdiq (mln) İcra (mln) İcra % Pay % 

Məktəbəqədər təhsil 482.6 462.8 95.9% 10.2% 

Ümumi təhsil 2847.5 2781.4 97.7% 61.2% 

Peşə təhsili 83.7 77.5 92.5% 1.7% 

Orta ixtisas 128.0 108.3 84.7% 2.4% 

Ali təhsil 699.6 678.8 97.0% 14.9% 

Dövlət qulluğu 58.3 51.2 87.9% 1.1% 

Elm 7.9 7.0 88.9% 0.2% 

Azərbaycanşünaslıq 1.4 1.1 81.1% 0.02% 

Rəqəmsallaşma 79.8 79.6 99.7% 1.8% 

Təhsil şəraiti 310.1 295.1 95.2% 6.5% 

Bölüşdürülməmiş 
vəsait 

197,9 76,6 38,7% 1,7% 

 

Ümumilikdə vəsait bölgüsü təhsil sektorunda prioritet istiqamətin ümumi təhsil olduğunu 

göstərir. Eyni zamanda ali təhsil, məktəbəqədər təhsil və təhsil bölgü ölkənin strateji inkişaf 

prioritetləri ilə uyğunluq təşkil edir. 

II. STRATEJİ HƏDƏFLƏR ÜZRƏ NƏTİCƏ GÖSTƏRİCİLƏRİNİN İCRA TƏHLİLİ 

Strateji Hədəf 1: Erkən yaş dövründə səmərəli təhsil modelinə əsaslanan 
məktəbəqədər təhsilin əhatə dairəsinin artırılması 

 

 

Əhatə dairəsi (1–5 yaş) 

39,5% 

hədəf: 50% 

 

Cəlb olunmuş uşaq 

225 023 

dövlət + özəl + icma 

 

İcma əsaslı qrup 

1 600 

1 158 məktəbdə 

 

Məktəbəqədər təhsil insan kapitalının formalaşmasının ən mühüm mərhələlərindən biridir. 

Elmi tədqiqatlar göstərir ki, erkən yaş dövründə keyfiyyətli təhsil alan uşaqların idrak, dil, sosial-

emosional və fiziki inkişafı daha yüksək olur, məktəbə hazırlıq səviyyəsi və sonrakı akademik 

nailiyyətləri artır, təhsildən yayınma riski isə azalır. Bu mərhələyə qoyulan investisiyalar 

gələcəkdə əlavə təhsil və sosial müdaxilə xərclərini azaltdığından yüksək sosial-iqtisadi 

səmərə yaradır. 

UNICEF-in 2019-cu ildə dərc etdiyi “A World Ready to Learn: Prioritizing Quality Early 

Childhood Education” 1  (Keyfiyyətli erkən uşaqlıq təhsilinin prioritetləşdirilməsi) hesabatına 

əsasən, erkən yaş dövründə əldə olunan inkişaf nəticələri uşaqların ömürboyu öyrənməsi və 

sosial rifahı üçün həlledici əhəmiyyət daşıyır. Bununla yanaşı, dünyada məktəbəqədər yaşlı 

uşaqların təxminən yarısı bu təhsil imkanından kənarda qalır ki, bu da sosial bərabərsizliklərin 

dərinləşməsinə səbəb olur. Bu baxımdan, bir çox ölkələr erkən uşaqlıq təhsilini milli inkişaf 

siyasətinin prioritet istiqaməti kimi müəyyənləşdirərək bu sahəyə investisiyaları artırır. 

Azərbaycanda da məktəbəqədər təhsilin əhatə dairəsinin genişləndirilməsi strateji 

əhəmiyyət daşıyır. Bu, uşaqların məktəbə daha hazırlıqlı başlamasına, erkən inkişaf dövründə 

bərabərliyin təmin olunmasına, qadınların əmək bazarında iştirakının genişlənməsinə və 

uzunmüddətli perspektivdə ölkənin insan kapitalının keyfiyyətinin yüksəldilməsinə mühüm 

töhfə verir. 

Bu məqsədlə, “Azərbaycan Respublikasının 2022–2026-cı illərdə sosial-iqtisadi inkişaf 

Strategiyası”nda məktəbəqədər təhsilin əhatəliliyinin artırılması əsas prioritetlərdən biri kimi 

müəyyən edilmişdir. Strategiyaya əsasən, məktəbəqədər təhsilə cəlb olunmuş uşaqların 1–5 

 
1 https://www.unicef.org/media/57931/file/A-world-ready-to-learn-advocacy-brief-2019.pdf 
 
 

https://www.unicef.org/media/57931/file/A-world-ready-to-learn-advocacy-brief-2019.pdf

yaşlı uşaqların ümumi sayına nisbətinin 2022-ci ildə 32%-dən 2026-cı ilin sonunadək 50%-ə 

çatdırılması hədəf olaraq müəyyən edilmişdir. 
Dövlət Statistika Komitəsinin məlumatına əsasən, 2025-ci ildə ölkədə 1-5 yaşlı uşaqların 

sayı 570 000 nəfər təşkil etmiş, onlardan 39,5%-i, 3–5 yaşlı uşaqların isə 57%-i məktəbəqədər 

təhsilə cəlb edilmişdir. 2025-ci ildə məktəbəqədər təhsilin əhatə dairəsinin artırılması 

istiqamətində ənənəvi modellərlə yanaşı, icma əsaslı yanaşmanın tətbiq edildiyi qruplara 24 

minə yaxın uşaq cəlb edilmiş, valideyn-özəl-dövlət əməkdaşlığına əsaslanan maliyyələşmə 

modeli çərçivəsində 63 özəl məktəbəqədər təhsil müəssisəsinə ayrılmış qrantlar vasitəsilə 5 

minə yaxın uşağın təhsil xərclərinin ödənilməsində dövlət dəstəyi göstərilmişdir. Bununla 

yanaşı, ümumi təhsil müəssisələrinin məktəbəhazırlıq qruplarına 86 mindən çox uşaq cəlb 

olunmuşdur. 

 
Son illər üzrə əhatəlilik göstəricilərinin dinamikası ümumilikdə artım meylini nümayiş etdirir. 

Belə ki, 1–5 yaşlı uşaqlar üzrə əhatəlilik 2020-ci ildə 34% səviyyəsindən 2025-ci ildə 39,5%-ə 

yüksəlmişdir. Eyni dövrdə 3–5 yaşlı uşaqlar üzrə əhatəlilik göstəricisi 52%–dən 57%-ə 

çatmışdır. 

 Məktəbəqədər təhsil xidmətlərinin əlçatanlığının təmin edilməsi istiqamətində digər 

qurumların tabeliyində fəaliyyət göstərən məktəbəqədər təhsil müəssisələrinin fəaliyyəti də 

uğurla davam etdirilmişdir. Belə ki, Daxili İşlər Nazirliyinin tabeliyində fəaliyyət göstərən 

məktəbəqədər təhsil müəssisələrində 2025-ci il ərzində 155 təhsilverən tərəfindən 479 uşağın 

təhsili təmin edilmişdir. Onlardan 425 nəfəri DİN-in Maddi-Texniki Təminat Baş İdarəsinin 

tabeliyində olan müəssisələrdə, 54 nəfəri isə Nazirliyə bilavasitə tabe olan məktəbəqədər təhsil 

müəssisələrində təhsil almışdır. 

Proqram 1. Məktəbəqədər təhsil sahəsində əhatəliliyin artırılması 
Azərbaycan Respublikasının Maliyyə Nazirliyinin monitorinq hesabatına əsasən, proqram 

üzrə tədbirlərin icra səviyyəsi 99,9 faiz təşkil etmişdir. 

 
Altproqram 1.1. Dövlət məktəbəqədər təhsil müəssisələrinin fəaliyyəti 

Məktəbəqədər təhsil müəssisələrində uşaqların təhsilə çıxış imkanlarının genişləndirilməsi 

məqsədilə həyata keçirilmiş tədbirlər nəticəsində 2025-ci ildə ümumilikdə 225 023 uşaq 

məktəbəqədər təhsilə cəlb olunub. Onlardan 109 915 nəfəri dövlət məktəbəqədər təhsil 

müəssisələrində, 5 097 nəfəri özəl məktəbəqədər təhsil müəssisələrində, dövlət ümumi təhsil 

müəssiələrində məktəbəhazırlıq qruplarına 86 432 nəfər, 23 579 nəfəri isə icma əsaslı 

məktəbəqədər təhsil qruplarında təhsil almışdır. 

 

Məktəbəqədər təhsilin əlçatanlığının artırılması məqsədilə 2025-ci ilin yanvar ayından 

etibarən 11 yeni məktəbəqədər təhsil müəssisəsinin fəaliyyətə başlaması nəzərdə 

tutulmuşdur. Hesabat dövründə planlaşdırılan müəssisələrdən 4-ü fəaliyyətə başlamış, qalan 

7 müəssisə üzrə isə sənədləşmə və təşkilati prosedurlar davam etdirilmişdir. Həmin 

müəssisələrin yaxın müddətdə istismara verilməsi planlaşdırılır. 

Eyni zamanda, dövlət məktəbəqədər təhsil müəssisələrində mövcud infrastrukturdan daha 

səmərəli istifadə olunması məqsədilə optimallaşdırma tədbirləri həyata keçirilmişdir. Bu 

çərçivədə istifadəsiz qalmış otaqların tədris prosesinə cəlb edilməsi nəticəsində yarımgünlük 

təlim qruplarının bir hissəsi tamgünlük qruplarla əvəz edilmiş, nəticədə mövcud qəbul imkanları 

genişləndirilmiş və məktəbəqədər təhsil xidmətlərinin keyfiyyətinin artırılmasına şərait 

yaradılmışdır. 

Altproqram 1.2. Məktəbəqədər təhsilin əhatəsinin artırılması 
Məktəbəqədər təhsildə alternativ model olaraq həyata keçirilən icma əsaslı məktəbəqədər 

təlim qrupları vasitəsilə xüsusilə məktəbəqədər təhsil müəssisələrinin əlçatan olmadığı yaşayış 

məntəqələrində uşaqların erkən təhsilə cəlb olunması təmin edilir. 

Layihə çərçivəsində ölkənin müxtəlif regionlarında yeni icma əsaslı məktəbəqədər təhsil 

qrupları yaradılmış, mövcud qrupların fəaliyyəti davam etdirilmiş, tərbiyəçi-müəllimlərin 

peşəkar inkişafı dəstəklənmiş, tədris və metodiki resurslarla təminatı gücləndirilmişdir. 

2025-ci ildə icma əsaslı məktəbəqədər təhsil qruplarının əhatə dairəsi daha da 

genişləndirilərək 1 158 məktəbdə fəaliyyət göstərən 1 600 qrup vasitəsilə 24 minə yaxın uşaq 

erkən təhsilə cəlb olunmuşdur. 2024-cü illə müqayisədə məktəblərin sayı 885-dən 1 158-ə 

yüksələrək 30,8%, qrupların sayı 1 177-dən 1600-ə yüksələrək 35,9%, uşaqların sayı isə 18 

500-dən 23 579-a yüksələrək 28% artmışdır. Göstəricilərdə qeydə alınan artım layihənin əhatə 

dairəsinin və erkən təhsilə çıxış imkanlarının davamlı şəkildə genişləndirildiyini göstərir. 

Bununla yanaşı, layihənin növbəti mərhələdə daha geniş əhatə dairəsinə çatdırılması 

məqsədilə bəzi regionlarda maddi-texniki bazanın gücləndirilməsi, kadr potensialının 

artırılması və uyğun tədris məkanlarının yaradılması istiqamətində tədbirlərin davam etdirilməsi 

zəruridir. Layihənin növbəti mərhələdə daha geniş miqyasda və dayanıqlı şəkildə həyata 

keçirilməsi üçün aidiyyəti qurumların, yerli icmaların və digər maraqlı tərəflərin əməkdaşlığının 

və dəstəyinin gücləndirilməsi xüsusi əhəmiyyət kəsb edir ki, bu da müəyyən edilmiş hədəflərə 

nail olunmasını və erkən təhsilin əhatə dairəsinin daha da artırılmasını təmin edəcəkdir. 

Məktəbəqədər təhsilin əhatə dairəsinin artırılması istiqamətində digər bir alternativ model 

– valideyn-dövlət-özəl əməkdaşlığına əsaslanan maliyyələşmə modeli tətbiq edilmişdir. Özəl 

məktəbəqədər təhsil müəssisələri üçün müsabiqə elan edilmiş, 63 özəl məktəbəqədər təhsil 

müəssisəsi qrant qazanmışdır. 

Altproqram 1.3. Məktəbəhazırlıq qruplarının fəaliyyətinin təşkili 
2025–2026-cı tədris ili üçün məktəbəhazırlıq qruplarına qeydiyyat 21 iyun 2025-ci il 

tarixindən etibarən "mektebeqebul.edu.az" elektron sistemi vasitəsilə həyata keçirilmişdir. 

Qeydiyyat prosesinin yekununda ümumilikdə 86 432 uşaq məktəbəhazırlıq qruplarına cəlb 

olunmuşdur. Eyni zamanda özəl ümumi təhsil müəssisələrində məktəbəhazırlıq qruplarına cəlb 

edilmiş uşaqlarla bağlı məlumatların Ümumi Təhsil İnformasiya Sisteminə inteqrasiya olunması 

ilə əlaqədar həmin müəssisələrə rəsmi müraciətlər göndərilmiş, 5 yaşlıların bir qisminin 

məlumatları Nazirliyin informasiya sistemində əks olunmuşdur. 

Əsas çağırışlar: 
Məktəbəqədər təhsilə əhatəliliyin artırılması üçün icma əsaslı modellərin coğrafi əhatəsinin 

genişləndirilməsi, özəl sektorla əməkdaşlıq mexanizmlərinin gücləndirilməsi, lisenziyasız 

fəaliyyət göstərən müəssisələrin qeydiyyata alınması və vahid informasiya sisteminə 

inteqrasiyasının sürətləndirilməsinin vacibliyi diqqətdə saxlanılmalıdır. Bu kontekstdə, özəl 

bağçalar üçün lisenziya şərtlərinin yüngülləşdirilməsi, xüsusilə qeydiyyatdan kənar fəaliyyət 

göstərən müəssisələrin rəsmiləşdirilməsini stimullaşdırmaq baxımından  nəzərdən 

keçirilməlidir. Eyni zamanda, regionlar üzrə əhatəlilik fərqlərinin təhlili əsasında resurs 

bölgüsünün daha hədəfli aparılması, məktəbəhazırlıq və alternativ proqramların tətbiqinin 

xüsusilə aşağı əhatəlilik müşahidə olunan ərazilərdə prioritetləşdirilməsi zərurəti davam 

etməkdədir.  

 

Strateji Hədəf 2: Ümumi təhsildə təhsilalanların təhsilinin təşkili, təhsilin keyfiyyətinin 
yüksəldilməsi və ölkənin beynəlxalq qiymətləndirmələrdə (PISA, PIRLS, TIMSS, ICILS) 

mövqeyinin yaxşılaşdırılması 

 
STEAM şagird sayı 

303 119 

407 məktəb 

 
Sertifikatlaşdırma 

83 888 

müəllim (2022–2025) 

 
PISA 2025 iştirakı 

9 000+ 

200 məktəb, 14 region 
 

Ümumi təhsilin keyfiyyətinin yüksəldilməsi ölkənin insan kapitalının inkişafı, iqtisadi 

rəqabət qabiliyyətinin artırılması və dayanıqlı sosial-iqtisadi inkişafın təmin edilməsinin əsas 

şərtlərindən biridir. Müasir dövrdə təhsil sistemlərinin effektivliyi yalnız məktəbə cəlbolunma və 

məzun göstəriciləri ilə deyil, şagirdlərin qazandıqları bilik və bacarıqları gündəlik həyatda tətbiq 

etmək, tənqidi düşünmək, problem həll etmək və dəyişən əmək bazarının tələblərinə 

uyğunlaşmaq qabiliyyəti ilə qiymətləndirilir. Bu baxımdan, təhsilin keyfiyyətinin yüksəldilməsi 

əmək məhsuldarlığının, innovasiya potensialının və ölkənin uzunmüddətli iqtisadi inkişafının 

əsas amillərindən hesab olunur. 

Beynəlxalq qiymətləndirmələr (PISA, PIRLS, TIMSS və ICILS) ölkələrin təhsil sistemlərinin 

nəticəyönümlülüyünü beynəlxalq müqayisə əsasında qiymətləndirməyə, şagird nailiyyətlərinə 

təsir edən amilləri müəyyən etməyə və sübuta əsaslanan təhsil siyasətinin formalaşdırılmasına 

imkan verir. Bu qiymətləndirmələrin nəticələri kurikulumun təkmilləşdirilməsi, müəllim hazırlığı, 



   
 

14 
 

qiymətləndirmə mexanizmləri və resurs bölgüsü üzrə qərarların qəbulunda mühüm məlumat 

bazası rolunu oynayır. 

"Azərbaycan Respublikasının 2022–2026-cı illərdə sosial-iqtisadi inkişaf Strategiyası"nda 

beynəlxalq qiymətləndirmələrdə ölkənin mövqeyinin yaxşılaşdırılması prioritet hədəflərdən biri 

kimi müəyyən edilmiş, o cümlədən Strategiyanın icra müddətinin sonunadək PISA (Şagirdlərin 

Qiymətləndirilməsi üzrə Beynəlxalq Proqram) üzrə Azərbaycanın orta nəticəsinin 402 baldan 

422 bala yüksəldilməsi nəzərdə tutulmuşdur. 

PISA dünyada 15 yaşlı şagirdlərin oxu, riyaziyyat və təbiət elmləri üzrə bilik və bacarıqlarını 

real həyat situasiyalarında tətbiq etmə səviyyəsini qiymətləndirən ən nüfuzlu beynəlxalq 

tədqiqatlardan biridir. Qiymətləndirmənin məqsədi şagirdlərin yalnız kurikulum məzmununu 

mənimsəmə səviyyəsini deyil, əldə etdikləri bilik və bacarıqlardan praktik problemlərin həllində 

istifadə etmək qabiliyyətini müəyyən etməkdir. Tədqiqatın nəticələri ölkələrin təhsil 

sistemlərinin güclü və zəif tərəflərinin müəyyənləşdirilməsi, eləcə də təhsil siyasətinin 

təkmilləşdirilməsi üçün mühüm analitik əsas yaradır. 

Proqram 2. Ümumi təhsildə tədris keyfiyyətinin, şagird nəticələrinin və 
idarəetmənin səmərəliliyinin artırılması 

Azərbaycan Respublikasının Maliyyə Nazirliyinin monitorinq hesabatına əsasən, proqram üzrə 

tədbirlərin icra səviyyəsi 95,1 faiz təşkil etmişdir. 

Altproqram 2.1. Ümumi təhsildə təhsilalanların təhsilinin təşkili  
2025-ci ildə ümumi təhsil müəssisələrinin fəaliyyətinin təmin olunması istiqamətində 

tədbirlər davam etdirilmiş, ölkə üzrə müxtəlif növ dövlət ümumi təhsil müəssisələrinin fəaliyyəti 

təmin edilmişdir. Hesabat dövründə təhsil şəbəkəsinin optimallaşdırılması və ölkədəki 

demoqrafik dəyişiklərə əsasən resursların daha səmərəli idarə olunması istiqamətində həyata 

keçirilən tədbirlər nəticəsində təhsil müəssisələrinin sayı və kontingent göstəricilərində 

müəyyən dəyişikliklər müşahidə olunmuşdur. 

Dövlət ibtidai təhsil müəssisələrinin sayı 209-dan 187-ə enmiş, bu müəssisələrdə 

təhsilalanların sayı 3 431 nəfərdən 3 056 nəfərə, təhsilverənlərin sayı isə 483 nəfərdən 367 

nəfərə dəyişmişdir. Bu dinamika məktəb şəbəkəsinin optimallaşdırılması və ölkədəki 

demoqrafik dəyişiklərə əsasən şagird sayındakı azalmalar fonunda mövcud resursların daha 

səmərəli bölüşdürülməsi ilə xarakterizə olunur. 

Dövlət ümumi orta təhsil müəssisələrinin sayı 721-dən 697-ə, həmin müəssisələrdə 

təhsilalanların sayı 56 228 nəfərdən 53 261 nəfərə, təhsilverənlərin sayı isə 12 686 nəfərdən 

10 551 nəfərə azalmışdır. Bu göstəricilər ümumi orta təhsil səviyyəsində optimallaşdırılma 

istiqamətində tədbirlərin həyata keçirildiyini və mövcud resurslardan daha səmərəli istifadənin 

təmin edildiyini göstərir. 

Dövlət tam orta təhsil müəssisələrinin sayı əvvəlki illə müqayisədə 3 045-dən 2 974-ə 

enmişdir. Bununla yanaşı, bu müəssisələrdə təhsilalanların sayı 1 441 676 nəfərdən 1 439 878  

nəfərə azalmış, təhsilverənlərin sayı isə 127 641 nəfərdən 123 143  nəfərə çatmışdır. 

Göstəricilərdə müşahidə olunan dəyişikliklər tam orta təhsil səviyyəsində təhsil şəbəkəsinin və 

kadr təminatının demoqrafik dinamika və təhsilalan kontingentinə uyğunlaşdırılması 

istiqamətində həyata keçirilən optimallaşdırma tədbirlərinin nəticəsi kimi qiymətləndirilə bilər.  

Ümumtəhsil internat məktəbləri və internat tipli təhsil müəssisələrinin sayı hesabat 

dövründə dəyişməyərək 42 olmuşdur. Həmin müəssisələrdə təhsilalanların sayı isə 20 006 

nəfərdən  20 061 nəfərə yüksəlmişdir. Bu dinamika inklüziv təhsilin inkişafı, ailə əsaslı qayğı 

modellərinin genişlənməsi və təhsilalanların fərqli təhsil mühitlərinə inteqrasiyası istiqamətində 

həyata keçirilən siyasət tədbirləri ilə əlaqədar qiymətləndirilə bilər. 

Altproqram 2.2. Ümumi təhsildə səriştəəsaslı məzmunun tətbiqi, ölkənin 
beynəlxalq qiymətləndirmələrdə (PISA, PIRLS, TIMSS, ICILS) mövqeyinin 

yaxşılaşdırılması 
2025-ci ildə Azərbaycan beynəlxalq qiymətləndirmə tədqiqatlarında fəal iştirakını davam 

etdirmişdir. Aprel ayında keçirilmiş PISA 2025 tədqiqatına ölkə üzrə 241 məktəbdən 7 427 

şagird cəlb edilmiş, beynəlxalq tədqiqatın nəticələrinin 2026-cı ilin 3-cü rübündə açıqlanması 

nəzərdə tutulmuşdur. Bununla yanaşı, 2025-ci ilin dekabrı və 2026-cı ilin yanvarında məktəblər 

üçün PISA tədqiqatının əsas mərhələsi Azərbaycanın 14 iqtisadi regionunda yerləşən 200 

məktəbi əhatə etmiş və tədqiqatda 9 mindən çox 15 yaşlı şagird iştirak etmişdir. 

Hesabat dövründə PIRLS 2026 tədqiqatının sınaq mərhələsi keçirilmiş və 700-dən çox 4-

cü sinif şagirdi iştirak etmişdir.  Yanvar–mart aylarında 5 yaşlı uşaqların bilik, bacarıq və rifah 

göstəricilərinin qiymətləndirilməsi məqsədilə həyata keçirilən IELS beynəlxalq tədqiqatının 

əsas mərhələsində 208 təhsil müəssisəsindən ümumilikdə 2 678 beşyaşlı uşaq iştirak etmişdir. 

Beynəlxalq qiymətləndirmə tədqiqatlarının nəticələri təhsil məzmununun, kurikulumların və 

tədris resurslarının təkmilləşdirilməsi üçün mühüm informasiya bazası rolunu oynayır. Bu 

istiqamətdə ümumi təhsil sahəsində kurikulumların və dərsliklərin hazırlanması, 

təkmilləşdirilməsi və tətbiqi Azərbaycan Respublikası Nazirlər Kabinetinin 29 sentyabr 2020-ci 

il tarixli 361 nömrəli Qərarı ilə təsdiq edilmiş "Azərbaycan Respublikasında ümumi təhsilin 

dövlət standartları"na, habelə 25 fevral 2020-ci il tarixli 67 nömrəli Qərarı ilə təsdiq edilmiş 

"Ümumi təhsil müəssisələri üçün dərsliklərin, dərs vəsaitlərinin və digər tədris-metodik 

vasitələrin hazırlanması Qaydası"na uyğun həyata keçirilir.  

2025–2026-cı tədris ili üçün ümumi təhsil müəssisələrinin təminatını həyata keçirmək 

məqsədilə 49 adda (44 yeni hazırlanmış və 5 təkmilləşdirilmiş) dərslik və metodik vəsait 

hazırlanmışdır. Eyni zamanda, ümumi təhsil müəssisələrinin dərslik təminatının həyata 

keçirilməsi məqsədilə 302 adda 6 milyondan çox nüsxə dərslik çap edilərək məktəblərə 

çatdırılmışdır. 

Ümumi təhsildə səriştə əsaslı təhsil proqramlarının (kurikulumların) hazırlanması və tətbiqi, 

məzmun islahatlarının əsas istiqaməti kimi STEAM əsaslı tədrisin əhatə dairəsinin 

genişləndirilməsi, bununla əlaqədar olaraq 2026-cı ilin sonunadək əhatəliliyin 210 000 

şagirddən 280 000 yüksəldilərək STEAM əsaslı təhsilə cəlb olunması əsas hədəflərdən biridir.  

Ümumi təhsil müəssisələrində şagirdlərin səriştəəsaslı təhsil imkanlarının genişləndirilməsi 

və STEAM əsaslı tədrisə çıxışının artırılması istiqamətində həyata keçirilmiş tədbirlər 

nəticəsində cari hesabat dövrünün sonunadək ümumilikdə 303 119 şagird STEAM əsaslı 

tədrisə cəlb edilmişdir. 2025–2026-cı tədris ilindən etibarən STEAM əsaslı tədrisin tətbiqinə 3-

cü siniflərdə də başlanılmış, nəticədə, STEAM əsaslı tədris ölkə üzrə 407 ümumi təhsil 

müəssisəsində 3–9-cu sinifləri əhatə etmişdir. 

STEAM əsaslı tədrisin əlçatanlığının daha da artırılması məqsədilə ölkə üzrə fəaliyyət 

göstərən STEAM mərkəzlərinin sayı artırılaraq 19-dan 21-ə çatdırılmışdır. 

Altproqram 2.3. Təhsilverənlərin və idarəetmə heyətinin peşəkarlıq səviyyəsinin 
artırılması 

Azərbaycan Respublikasının 2022–2026-cı illərdə sosial-iqtisadi inkişaf Strategiyasında 

nəzərdə tutulmuş "Ümumi təhsildə tədrisin keyfiyyətinin artırılması istiqamətində müasir 

metodiki xidmətin qurulması" tədbirinin icrası çərçivəsində müəllimlərin peşəkar inkişafını 

dəstəkləyən, onların yeni bilik və bacarıqlara yiyələnməsinə, habelə innovativ tədris 

metodlarını effektiv tətbiq etməsinə şərait yaradan müasir metodik xidmətin əhatə dairəsinin 

genişləndirilməsi istiqamətində il ərzində təlimlər davam etdirilmişdir. Nəticədə 1 700-dən çox 

təhsilverən “Metodist hazırlığı” təlimlərini uğurla başa vurmuşdur. Məktəbdaxili müasir metodik 

xidmətin qurulması müəllimlərin davamlı peşəkar inkişafının təmin edilməsinə, tədrisin 

keyfiyyətinin və şagird nailiyyətlərinin yüksəldilməsinə, məktəblərdə hesabatlılıq 

mexanizmlərinin təkmilləşdirilməsinə və beləliklə, ümumi təhsildə keyfiyyətin artırılmasına 

xidmət edir. 

Bu çərçivədə ümumi təhsil müəssisələrində aparılmış inspeksiya hesabatlarının təhlili, 

beynəlxalq qiymətləndirmə nəticələri, metodik xidmət çərçivəsində həyata keçirilmiş dərs 

müşahidələri, eləcə də IV və VI siniflər üzrə monitorinq nəticələri əsasında təlim ehtiyacları 

müəyyənləşdirilmiş və həmin ehtiyaclara uyğun olaraq innovativ texnologiyalara əsaslanan 

ixtisasartırma təlimləri təşkil edilmişdir. Ümumi təhsil müəssisələrində çalışan inzibati və 

pedaqoji heyətin idarəetmə və peşəkar bacarıqlarının gücləndirilməsi məqsədilə müxtəlif 

istiqamətləri əhatə edən ixtisasartırma proqramları hazırlanaraq icra olunmuşdur. Təlimlər 

metodik dəstək, inklüziv təhsil, pedaqoji prosesin təşkili, məktəb idarəçiliyi, daxili keyfiyyət 

təminatı, strateji planlaşdırma, nizam-intizamın təşkili, effektiv ünsiyyət, data əsaslı yanaşma, 

tədris prosesinin idarə olunması, eləcə də İKT və süni intellektin tətbiqi kimi sahələri əhatə 

etmişdir. 2025-ci il ərzində ümumilikdə 45 000 nəfər təhsilverən bu təlimlərə cəlb edilmiş və 

proqramları uğurla tamamlayan iştirakçılara müvafiq ixtisasartırma sertifikatları təqdim 

olunmuşdur.  

Bununla yanaşı, təhsilverənlər üçün informasiya-kommunikasiya texnologiyaları əsaslı 

təlim və stajkeçmə (mentorluq) xidmətləri də həyata keçirilmişdir. Bu fəaliyyətlər çərçivəsində 

2025-ci ildə 6 310 nəfər müəllim mentorluq proqramına cəlb edilmiş, onların peşəkar 

səriştələrinin inkişaf etdirilməsi məqsədilə dərs müşahidələri aparılmış, metodik görüşlər təşkil 

olunmuş və fərdi dəstək təmin edilmişdir. 

Altproqram 2.4. Ümumi təhsildə nəticəyönlü idarəetmə və maliyyələşmə sisteminin 
qurulması 

Təhsilverənlərin peşə səriştələrinin obyektiv qiymətləndirilməsi, onların bilik və 

bacarıqlarının müasir təhsil tələblərinə uyğunluğunun müəyyən edilməsi, eləcə də tədrisin 

keyfiyyətinin yüksəldilməsi məqsədilə sertifikatlaşdırma prosesi həyata keçirilir. 

Sertifikatlaşdırma prosesinin nəticələri müəllimlərin əməkhaqqı və dərs yükü göstəricilərinə 

müsbət təsir göstərmişdir. Belə ki, 2025-ci il ərzində təhsilverənlərin sertifikatlaşdırılması 

prosesinə 19 681 nəfər müəllim cəlb edilmişdir. Onlardan 11 140 nəfər (56,6%) əməkhaqqına 

10%, 6 602 nəfər (33,5%) isə 35% əlavənin tətbiqi hüququ qazanmışdır.  

Nəticə etibarilə, 2022–2025-ci illər ərzində sertifikatlaşdırma prosesinə cəlb olunan 

müəllimlərin ümumi sayı 83 888 nəfər olmuşdur. Bu göstərici Azərbaycan Respublikasının 

2022–2026-cı illərdə sosial-iqtisadi inkişaf Strategiyasında nəzərdə tutulmuş 137 000 nəfərlik 

hədəfin 2025-ci ilin sonuna 61,7%-inin icra olunduğunu göstərir. Eyni zamanda diferensial 

əməkhaqqı sisteminə cəlb olunan müəllimlərin sayı 73 189 nəfər olmuşdur. 

2023–2025-ci illərdə sertifikatlaşdırmanın nəticələrinə əsasən ümumilikdə 7 375 müəllimin 

əmək müqaviləsinə xitam verilmiş,  eyni dövrdə müəllimlərin işə qəbulu müsabiqəsi vasitəsilə 

5 868 müəllim işə qəbul edilmişdir. Bu göstəricilər müəllim heyətinin peşəkar keyfiyyət 

göstəricilərinin yüksəldilməsi istiqamətində həyata keçirilən tədbirlərin nəticəsi kimi 

qiymətləndirilir.  

Hesabat dövründə sertifikatlaşdırma prosesində iştirak etmiş müəllimlərin peşəkar 

inkişafının dəstəklənməsi məqsədilə il ərzində təhsil idarələri üzrə ümumilikdə 11 867 

maarifləndirici görüş təşkil edilmiş, aşağı nəticə göstərmiş müəllimlər üçün əlavə hazırlıq və 

ixtisasartırma tədbirləri həyata keçirilmişdir. 

Bununla yanaşı, ümumi təhsildə tədrisin məzmununun əmək bazarının tələblərinə 

uyğunlaşdırılması və şagirdlərin erkən peşə bacarıqlarının inkişaf etdirilməsi məqsədilə peşə 

təmayüllü siniflərin tətbiqi genişləndirilmişdir. Bu yanaşma şagirdlərin gələcək peşə seçimlərinə 

istiqamət verilməsi və əmək bazarına hazırlıq səviyyəsinin artırılması baxımından mühüm 

əhəmiyyət daşıyır. 

2025-ci ilin sonuna ölkə üzrə tam orta ümumtəhsil müəssisələrinin 11%-ində (ümumilikdə 

327 müəssisədə) peşə təmayüllü siniflərin fəaliyyəti təmin olunmuşdur. Hesabat dövründə 81 

yeni ümumtəhsil müəssisəsində 9 peşə ixtisası üzrə peşə təmayüllü siniflərin təşkili üçün zəruri 

maddi-texniki baza yaradılmış, həmin siniflərə müəllimlərin işə qəbulu həyata keçirilmiş, 

seçilmiş mütəxəssislərə təlimlər keçirilmiş, peşə təmayüllü siniflərin təhsil proqramları 

hazırlanaraq təsdiq edilmişdir. Hazırda layihənin tətbiq olunduğu bu məktəblərdə 536 peşə 

təmayüllü sinif fəaliyyət göstərir və təxminən 10 min şagird müxtəlif peşə istiqamətləri üzrə 

təhsil alır. 

Bununla yanaşı, peşə təmayüllü siniflərin tətbiqi məqsədilə müəllimlərin hazırlığı təmin 

edilmiş, müvafiq təhsil proqramları hazırlanaraq təsdiq edilmiş və yeni yaradılmış siniflər üçün 

zəruri maddi-texniki baza formalaşdırılmışdır. Görülmüş tədbirlər ümumi təhsil ilə peşə təhsili 

arasında əlaqələrin gücləndirilməsinə və şagirdlərin əmək bazarına hazırlıq səviyyəsinin 

artırılmasına xidmət etmişdir. 

Eyni zamanda, “Azərbaycan Respublikasının 2022-2026-cı illərdə sosial-iqtisadi inkişaf 

Strategiyası”nın Tədbirlər Planına əsasən ümumi təhsil müəssisələrinin adambaşına 

maliyyələşmə mexanizminə keçidini təmin edəcək proqramların tətbiqi üzrə dövrün sonuna 100 

məktəbdə pilot layihənin həyata keçirilməsi hədəf kimi müəyyən edilmişdir. Qeyd edilən hədəfin 

icrası ilə əlaqədar olaraq 10 müəssisənin pilot olaraq adambaşına maliyyələşmə mexanizminə 

keçidi nəzərdə tutulmuşdur və 24 dekabr 2024-cü il tarixli, 3-29/3-2-796F/2024 nömrəli “Dövlət 

ümumi təhsil müəssisələrində adambaşına maliyyələşmə mexanizminin pilot qaydada tətbiqi 

barədə” Əmrlə Qaydalar və müəyyən edilmiş 10 müəssisənin siyahısı təsdiq edilmişdir. 

Əmrin icrası ilə əlaqədar olaraq təsdiq edilmiş 10 təhsil müəssisəsinin hüquqi statusu 

dəyişdirilərək publik hüquqi şəxsə çevrilmiş və bu istiqamətdə müvafiq sənədlər hazırlanaraq 

təsdiqlənmiş, publik hüquqi şəxs kimi müəyyənləşdirilmiş təhsil müəssisələrinin dövlət 

qeydiyyatına alınması prosesi tam başa çatdırılmış və bu barədə müvafiq sənədlər Dövlət 

Vergi Xidməti tərəfindən təsdiq edilmişdir. Həmçinin, həmin təhsil müəssisələrinin hər biri 

dövlət satınalma platformasında qeydiyyatdan keçirilmişdir. 

Sadalanan tədbirlərin icrası nəticəsində adambaşına maliyyələşmə mexanizminin tətbiqinə 

cəlb olunmuş 10 dövlət ümumi təhsil müəssisəsi bu modelin tətbiqi üçün hüquqi və inzibati 

baxımdan hazır vəziyyətə gətirilmiş, kadr təminatı istiqamətində addımlar atılmış, görüşlər 

təşkil edilərək qarşılıqlı öyrənmə prosesləri həyata keçirilmişdir. 

Altproqram 2.5. Ölkədə sağlamlıq imkanları məhdud olan və alternativ qayğıya 
ehtiyacı olan uşaqların cəmiyyətə uyğunlaşmasının təmin edilməsi 

2025-ci ildə 130 ümumi təhsil müəssisəsində kompleks keyfiyyət monitorinqləri həyata 

keçirilmiş, nəticələr əsasında xüsusi qayğıya ehtiyacı olan şagirdlər üçün təhsil mühitinin daha 

da təkmilləşdirilməsi istiqamətində inkişaf sahələri müəyyən edilmişdir.  

İnklüziv təhsil 2024-cü ildə 67, 2025-ci ildə isə əlavə 24 məktəbi əhatə etməklə ümumilikdə 

91 ümumi təhsil müəssisəsində tətbiq edilir. Ümumi təhsil pilləsində inklüziv təhsilin 

genişləndirilməsi ilə əlaqədar olaraq xüsusi məktəblərə cəlb olunan uşaqların sayının azalması 

nəzərə alınaraq, 2025-2026-cı tədris ilində 2 xüsusi internat tipli ümumtəhsil məktəbinin növü 

inteqrasiya təlimli internat tipli ümumtəhsil məktəbinə dəyişdirilmişdir. Bununla həssas əhali 

qrupundan olan ailələrin uşaqlarının həmin müəssisələrdə təhsilə cəlb edilməsi üçün müvafiq 

şərait yaradılmışdır.  

“SOS Uşaq Kəndləri – Azərbaycan” Assosiasiyası İctimai Birliyi Bakı və Gəncə 

şəhərlərində Ailə əsaslı qayğı proqramını (SOS Uşaq Kəndləri), Gənclər Evi layihələrini, Bakı, 

Gəncə və Sumqayıt şəhərlərində Təhsil proqramlarını, Bakı və Gəncə şəhərlərində Günərzi 

Qayğı Mərkəzi və Gəncə şəhərində “Qısa Müddətli Qayğı” layihəsini həyata keçirir. 
“SOS Uşaq Kəndləri – Azərbaycan” Assosiasiyası uşaqların dövlət uşaq müəssisələrinə 

düşməsinin qarşısının alınması və öz bioloji ailələrində qalması məqsədilə erkən müdaxilə 

xidmətlərini həyata keçirir. Uşaq məcburiyyətdən (müvəqqəti) öz bioloji ailəsindən ayrılmalı 

olduğu hallarda, uşağın öz bioloji ailəsinə yenidən qayıdanadək qısa müddətli alternativ qayğı 

xidmətinə cəlb edilərək SOS Uşaq Kəndlərində yerləşdirilir.  Bununla yanaşı SOS Uşaq 

Kəndləri valideyn himayəsindən məhrum olmuş və ya atılma riski qarşısında olan uşaqları ailə 

əsaslı qayğı ilə təmin edir. 

“SOS Uşaq Kəndləri – Azərbaycan” Assosiasiyası İctimai Birliyi uşaqların maraqlarına 

üstünlük verilməsi, yaşamaq, inkişaf hüquqları, uşaqların düşüncələrinə qarşı hörmət kimi bir 

çox beynəlxalq prinsipləri özündə əks etdirən BMT Uşaq Hüquqları haqqında Konvensiyasına 

uyğun hazırlanmış ‘Uşaqlar üçün Keyfiyyət’ standartları əsasında fəaliyyət göstərir. Hazırda 

Bakıda və Gəncədə yerləşən SOS Uşaq Kəndlərində valideyn himayəsindən məhrum olmuş 

200-ə yaxın uşaq və gənc yaşayır. 

Altproqram 2.6. Uşaq, yeniyetmə və gənclərin maraq, meyil və bacarıqlarının 
müəyyənləşdirilməsi və оnların yaradıcılıqlarının, asudə vaxtlarının təşkilinin, fiziki 

inkişaflarının dəstəklənməsi 
"Təhsil" Respublika İdman Mərkəzi ilə birlikdə məktəbdənkənar müəssisələrin ümumi sayı 

143 olmuşdur ki, bunlardan 65-i inkişaf mərkəzləridir. Ümumilikdə 114 861 şagird 

məktəbdənkənar müəssisələrində müxtəlif istiqamətlər üzrə fəaliyyətlərlə məşğul olmuşdur. 

Təhsilalanların yaradıcılıq qabiliyyətlərinin inkişafı məqsədilə Nazirlik tərəfindən 10 

istiqamət üzrə 13 tədbir keçirilmiş, tədbirlə ümumilikdə 84 500 məktəblini əhatə etmişdir. 

 Şagirdlərin intellektual potensialının üzə çıxarılması və rəqabət mühitində inkişafının 

dəstəklənməsi məqsədilə müxtəlif intellektual müsabiqə və çempionatlar təşkil edilmişdir. Belə 

ki, “Əlaçı” intellektual layihəsi çərçivəsində 12 region üzrə keçirilən seçim turlarında 8 minə 

yaxın məktəbli iştirak etmiş, onlardan 432 nəfər final mərhələsinə vəsiqə qazanmışdır. Eyni 

zamanda, “Konstitusiya və Suverenlik İli”nə həsr olunmuş intellektual məktəb çempionatının 

rayon və zona mərhələlərində ümumilikdə 11 500-dən çox məktəbli iştirak etmiş, final 

mərhələsi Bakı şəhərində təşkil olunmuşdur. 

Təhsilalanların mədəni dünyagörüşünün və yaradıcı təfəkkürünün inkişaf etdirilməsi 

istiqamətində də ardıcıl tədbirlər həyata keçirilmişdir. Bu çərçivədə məktəblilər üçün teatr 

tamaşaları təşkil edilmiş, “İçərişəhər” Dövlət Tarix-Memarlıq Qoruğuna ekskursiyalar keçirilmiş, 

həmçinin müxtəlif beynəlxalq rəsm müsabiqələrində iştirak imkanları yaradılmışdır. Görülmüş 

tədbirlər nəticəsində minlərlə şagirdin mədəni və yaradıcı inkişafına dəstək göstərilmişdir. 

Bununla yanaşı, uşaq və gənclərin yaradıcılıq potensialının inkişaf etdirilməsi 

istiqamətində digər dövlət qurumları tərəfindən də müvafiq tədbirlər həyata keçirilmişdir. Bu 

çərçivədə Azərbaycan Respublikasının Mədəniyyət Nazirliyinin tabeliyində fəaliyyət göstərən 

210 uşaq musiqi, incəsənət və rəssamlıq məktəbində 48 247 təhsilalanın təhsili 11 300 

təhsilverən tərəfindən təmin edilmişdir. 

Hesabat dövründə vətənpərvərlik tərbiyəsinin gücləndirilməsi və milli-mənəvi dəyərlərin 

təbliği  məqsədilə Vətən müharibəsi zamanı erməni hərbi birləşmələri tərəfindən Gəncədə 

törədilən terror nəticəsində həlak olan mülki vətəndaşların xatirəsinə həsr olunmuş anım tədbiri 

təşkil edilmiş, məktəblilərin tarixi yaddaşının möhkəmləndirilməsi, milli dəyərlərə bağlılığının və 

vətəndaşlıq məsuliyyətinin formalaşdırılması istiqamətində tədbirlər həyata keçirilmişdir. 

Təhsilalanların bədən tərbiyəsinin və idmanın inkişafı üzrə tədbirlərin keçirilməsi üzrə 23 

tədbirin icrası təmin olunmuşdur. Tədbirlər ümumilikdə 185 min məktəblini əhatə etmişdir. 

Məktəblilərin fiziki fəallığının artırılması məqsədilə ümumtəhsil müəssisələrində “İdman 

həftəsi” layihəsi təşkil edilmiş, layihə çərçivəsində gimnastik məşğələlər, müxtəlif idman 

yarışları və sağlam həyat tərzinin təbliğinə həsr olunmuş maarifləndirici görüşlər keçirilmişdir. 

Bununla yanaşı, “Məktəblilər arasında respublika çempionatı”, “Məktəbli Qızlar” turniri, 

“Məktəbli kuboku”, “Təhsil kuboku” və “Təhsil birincilikləri” çərçivəsində atletika, basketbol, 

badminton, futbol, gimnastika, şahmat, güləş, karate və digər idman növləri üzrə yarışlar təşkil 

edilmiş, məktəblilərin fiziki hazırlıq səviyyəsinin yüksəldilməsi və idman bacarıqlarının inkişafı 

dəstəklənmişdir. 

Eyni zamanda, təhsilalanlarda vətənpərvərlik ruhunun möhkəmləndirilməsi, ilkin hərbi 

hazırlıq vərdişlərinin formalaşdırılması və komandada fəaliyyət bacarıqlarının inkişaf 

etdirilməsi məqsədilə “Şahin” hərbi-idman oyunları, “Sərhəd” hərbi-idman oyunları və “Gənc 

xilasedici və yanğınsöndürən” Ümumrespublika birinciliyi keçirilmişdir. Sözügedən tədbirlər 

məktəblilərdə liderlik, məsuliyyət, çeviklik, intizam və komanda işi bacarıqlarının inkişafına, 

eyni zamanda sağlam və aktiv həyat tərzinin təşviqinə mühüm töhfə vermişdir. 

Hesabat dövründə həmin müəssisələrdə uşaq və gənclərin yaradıcılıq potensialının inkişaf 

etdirilməsi, milli-mənəvi dəyərlərin təbliği, beynəlxalq əməkdaşlığın genişləndirilməsi və sosial 

həssas qrupların yaradıcılıq fəaliyyətinə cəlb olunması istiqamətində müxtəlif festival, 

müsabiqə, konsert proqramları, ustad dərsləri, seminarlar, sərgilər və digər mədəni-

maarifləndirici tədbirlər təşkil edilmişdir. 

Eyni zamanda, Uşaq İncəsənət Festivalı çərçivəsində ölkənin müxtəlif şəhər və 

rayonlarında seçim turları, ustad dərsləri, sərgilər, teatr tamaşaları, panel müzakirələri və 

konsert proqramları keçirilmiş, minlərlə uşaq və yeniyetmənin mədəni fəaliyyətlərə cəlb 

olunmasına şərait yaradılmışdır. Bununla yanaşı, sosial həssas kateqoriyadan olan uşaqların, 

o cümlədən şəhid ailələrinin övladlarının və işğaldan azad olunmuş ərazilərdə yaşayan 

uşaqların yaradıcılıq fəaliyyətlərinə cəlb edilməsi məqsədilə müxtəlif dəstək tədbirləri həyata 

keçirilmişdir. 

Ümumilikdə, hesabat dövründə həyata keçirilən idman, hərbi-idman, mədəni və yaradıcılıq 

yönümlü tədbirlər təhsilalanların fiziki hazırlığının, vətənpərvərlik ruhunun, liderlik və sosial 

bacarıqlarının, habelə yaradıcılıq potensialının inkişaf etdirilməsinə, milli-mənəvi dəyərlərin 

təbliğinə və onların sağlam, fəal və hərtərəfli inkişafının təmin olunmasına mühüm töhfə 

vermişdir. 

Altproqram 2.7. İstedadlı uşaqlarla işin təşkili 

Beynəlxalq fənn olimpiadalarında iştirak edən məktəblilərin hazırlıq səviyyəsinin 

yüksəldilməsi, istedadlı şagirdlərin vaxtında aşkara çıxarılması və onların sistemli şəkildə 

dəstəklənməsi təhsil siyasətinin prioritet istiqamətlərindən biri kimi çıxış edir. Bu məqsədlə 

şagirdlərin bilik və bacarıqlarının dərinləşdirilməsi, rəqabətqabiliyyətli hazırlıq mühitinin 

formalaşdırılması və beynəlxalq standartlara uyğun kompetensiyaların inkişaf etdirilməsi 

istiqamətində kompleks hazırlıq proqramları həyata keçirilir. 

Bu çərçivədə məktəblilərin beynəlxalq fənn olimpiadalarına daha səmərəli hazırlanması 

məqsədilə 2025-ci ilin sentyabr ayında riyaziyyat, informatika, fizika, kimya və biologiya fənləri 

üzrə seçmə imtahanlar təşkil edilmişdir. İmtahanlarda uğur qazanmış, eləcə də, 2023-2024-cü 

tədris ilində Məktəblilərarası fənn müsabiqələrində qalib olmuş şagirdlər beynəlxalq 

olimpiadalara hazırlıq dərslərinə cəlb olunmuşdur. 2025-ci ilin oktyabr ayından etibarən 

mərkəzdə 406 nəfər şagirdə yerli və xarici ekspertlər tərəfindən xüsusi dərslər keçirilmişdir. 

Dərslər hər bir fənn üzrə yaş qruplarından və seçmə imtahan nəticələrindən asılı olaraq 2 və 

ya 3 qrup şəklində təşkil edilmişdir. İl ərzində hər bir fənn üzrə dərslərlə yanaşı intensiv dərslər 

və hazırlıq düşərgələri də təşkil olunmuşdur. 2025-ci ildə milli komandalarımız 18  beynəlxalq 

olimpiadada iştirak etmiş, 5 qızıl, 18 gümüş, 33 bürünc medal qazanmışdır. 

Altproqram 2.8. Təhsil pilləsi üzrə qəbul imtahanlarının keçirilməsi 
2025-ci ildə Dövlət İmtahan Mərkəzi tərəfindən ümumi təhsil pilləsində təhsilalanların 

yekun qiymətləndirilməsinin aparılması, orta ixtisas təhsil müəssisələrinə və ali təhsilin 

bakalavriat (baza ali) tibb təhsili səviyyəsinə tələbə qəbulu ilə bağlı keçirilən imtahanlarda 

abituriyentlərin ilk dəfə iştirakı üçün xərclərin maliyyələşdirilməsi istiqamətində tədbirlər həyata 

keçirilmişdir. 

İmtahanlarda iştirak edənlərin ümumi sayı 2025-ci ildə 435 999 nəfər olmuşdur ki, bu da 

2024-cü ildəki 533 999 nəfərlə müqayisədə 18,4% azalma deməkdir. 2025-ci il üzrə proqnoz 

göstəricisi 485 617 nəfər müəyyən edildiyindən, faktiki nəticə proqnoz göstəricisindən 10,2% 

aşağı olmuşdur. 

Təhsil pillələri üzrə göstəricilərə baxıldıqda, ümumi orta təhsil pilləsində yekun 

qiymətləndirilməsi aparılan cari il məzun olmuş təhsilalanların sayı 2025-ci ildə 159 034 nəfər 

təşkil etmiş, bu göstərici 2024-cü illə müqayisədə 5,7% artım nümayiş etdirmişdir. Həmin 

göstərici üzrə 2025-ci il proqnozu 146 245 nəfər müəyyən edildiyindən, faktiki icra proqnozu 

8,7% səviyyəsində üstələmişdir. 

Tam orta təhsil pilləsində yekun qiymətləndirilməsi aparılan cari il məzun olmuş 

təhsilalanların sayı 2025-ci ildə 116 487 nəfər olmuşdur. Bu göstərici 2024-cü ildəki 104 553 

nəfərlə müqayisədə 11,4% artım, 2025-ci il proqnozu olan 104 148 nəfərlə müqayisədə isə 

11,8% üstələmə deməkdir. 

Orta ixtisas təhsili müəssisələrinə tələbə qəbulu ilə bağlı keçirilən imtahanlarda iştirak 

edənlərin sayı 2025-ci ildə 12 808 nəfər təşkil etmişdir. Bu göstərici 2024-cü ildəki 17 324 

nəfərlə müqayisədə 26,1% azalma, 2025-ci il proqnozu olan 15 200 nəfərlə müqayisədə isə 

15,7% aşağı icra deməkdir. 

Ali təhsilin bakalavriat səviyyəsinə tələbə qəbulu ilə bağlı keçirilən imtahanlarda ilk dəfə 

iştirak edən abituriyentlərin sayı 2025-ci ildə 110 846 nəfər olmuşdur. Bu göstərici 2024-cü 

ildəki 98 739 nəfərlə müqayisədə 12,3% artım, 2025-ci il proqnozu olan 98 247 nəfərlə 

müqayisədə isə 12,8% üstələmə deməkdir. 

Altproqram 2.9. Ümumi təhsil müəssisələrində təhlükəsizliyin təmin edilməsi, 
təhsilalanlar üçün ilkin tibbi, psixoloji, maarifləndirmə və digər xidmətlərin 

göstərilməsi 
2025-ci ildə "Məktəblinin dostu" layihəsi çərçivəsində 250 799 şagirdi əhatə edən 114 

ümumi təhsil müəssisəsində fəaliyyət həyata keçirilmişdir. Layihə Bakı şəhəri ilə yanaşı 

Abşeron-Xızı, Gəncə-Daşkəsən, Mərkəzi Aran və Lənkəran-Astara regional təhsil idarələrinin 

tabeliyində olan məktəbləri əhatə etmişdir. 

Layihə çərçivəsində fəaliyyət göstərən 385 mütəxəssisin peşəkar bacarıqlarının artırılması 

məqsədilə uşaq hüquqları, psixoloji dəstək, zorakılığın və bullinqin qarşısının alınması, 

kibertəhlükəsizlik, fövqəladə hallarda davranış və digər aktual mövzular üzrə ixtisasartırma 

təlimləri təşkil edilmişdir. Eyni zamanda, şagirdlər, müəllimlər və valideynlər üçün təhlükəsizlik, 

sağlam həyat tərzi, psixoloji rifah və rəqəmsal təhlükəsizlik istiqamətlərində geniş 

maarifləndirmə tədbirləri həyata keçirilmişdir. 

Sosial-pedaqoji fəaliyyət çərçivəsində 435 müraciət üzrə 511 şagirdə fərdi dəstək 

göstərilmiş, təhsildən yayınma riski daşıyan şagirdlərin əhəmiyyətli hissəsinin yenidən təhsilə 

cəlb olunması təmin edilmişdir. Bununla yanaşı, psixoloji, sosial və hüquqi dəstək tədbirləri 

həyata keçirilmiş, risk qrupuna aid uşaqların hüquqlarının müdafiəsi və sosial rifahının 

gücləndirilməsi istiqamətində aidiyyəti dövlət qurumları ilə birgə fəaliyyət təmin olunmuşdur. 

Strateji Hədəf 3: Peşə təhsili sisteminin dördüncü sənaye inqilabının və əmək 
bazarının gələcək tələblərinə uyğun formalaşdırılması 

Qəbul planı 

32 620 

yer (2025–2026) 

Faktiki qəbul 

27 021 

nəfər 

Adambaşı müəssisə 

9 

74% orta icra 
 

Peşə təhsili sisteminin dördüncü sənaye inqilabının çağırışlarına və əmək bazarının 

gələcək tələblərinə uyğunlaşdırılması ölkənin insan kapitalının inkişafı baxımından strateji 

əhəmiyyət daşıyır. Rəqəmsallaşma, avtomatlaşdırma, süni intellekt, yaşıl iqtisadiyyat və 

innovativ texnologiyaların sürətli inkişafı əmək bazarında yeni bilik və bacarıqlara malik işçi 

qüvvəsinə tələbi artırır. Bu şəraitdə peşə təhsili sisteminin çevik, əmək bazarının ehtiyaclarına 

uyğun və keyfiyyətli kadr hazırlığını təmin edən model əsasında inkişaf etdirilməsi dövlət 

siyasətinin prioritet istiqamətlərindən biri kimi müəyyən edilib.  

Strateji hədəf çərçivəsində peşə təhsilinə qəbul olunanların sayının artırılması, peşə 

təhsilinin əlçatanlığının genişləndirilməsi əsas nəticə göstəricisi kimi nəzərdə tutulmuşdur. 
“Azərbaycan Respublikasının 2022–2026-cı illərdə sosial-iqtisadi inkişaf Strategiyası”nda 

müəyyən edilmiş peşə təhsili müəssisələrinə qəbulun 11 000 nəfər artırılması hədəfinə 2025-

2026-cı tədris ilində 96% səviyyəsində yaxınlaşılmışdır. Son illərdə qəbul planlarının davamlı 

artırılması nəticəsində ümumi qəbul planı 2024-2025-ci tədris ilindəki 30 960 yerdən 2025-

2026 tədris ilində 32 620 yerə çatdırılmışdır. 2024-2025-ci tədris ilində faktiki qəbul 24 823 

nəfər təşkil etmişdir ki, 2025-2026-cı tədris ilində müvafiq göstərici 2 198 nəfər artaraq 27 021 

nəfər çatmışdır. Hər iki artım peşə təhsilinə marağın yüksəlməsini və dövlət tərəfindən sahəyə 

göstərilən diqqətin artmasını nümayiş etdirir. 
Hesabat dövründə strateji hədəf üzrə nəzərdə tutulmuş tədbirlərin icrasında ümumilikdə 

yüksək nəticələr əldə edilmişdir. Peşə təhsilinin əhatə dairəsinin genişləndirilməsi, qəbul 

planlarının artırılması və təhsil proqramlarının yenilənməsi istiqamətində müsbət nəticələr 

qeydə alınmışdır. 

Ümumilikdə həyata keçirilən tədbirlər peşə təhsilinin cəlbediciliyinin artırılmasına, əmək 

bazarının tələblərinə uyğun kadr hazırlığının yaxşılaşdırılması və insan kapitalının inkişafına 

mühüm töhfə vermişdir. 
Müqayisəli təhlil göstərir ki, strateji planda nəzərdə tutulan əsas göstəricilər üzrə icra 

səviyyəsi ümumilikdə qənaətbəxş olmuşdur, 2025-2026-cı tədris ili üzrə peşə təhsilinə qəbulun 



   
 

25 
 

artırılması üzrə müəyyən edilmiş hədəfə yüksək səviyyədə nail olunması bu istiqamətdə həyata 

keçirilən tədbirlərin effektivliyini göstərir. 

Proqram 3. Əmək bazarının tələblərinə cavab verən peşə təhsilinin təşkili və təlim-
tədris prosesinin qurulması 

Azərbaycan Respublikasının Maliyyə Nazirliyinin monitorinq hesabatına əsasən, proqram üzrə 

tədbirlərin icra səviyyəsi 98,0 faiz təşkil etmişdir. 

Altproqram 3.1. Peşə təhsilinin əhatə dairəsinin artırılması 
Hazırda respublikamızda 73-ü Peşə Təhsili üzrə Dövlət Agentliyinin (bundan sonra PTDA) 

tabeliyində 1-i İqtisadiyyat Nazirliyinin tabeliyində (İqtisadi Zonaların İnkişafı Agentliyinin Peşə 

Təhsil Mərkəzi), 1-i Dövlət Turizm Agentliyinin tabeliyində (Bakı Turizm Peşə Məktəbi), 3-ü 

Naxçıvan Muxtar Respublikası Təhsil Nazirliyinin tabeliyində (Naxçıvan Dövlət Peşə Təhsil 

Mərkəzi, Şərur Peşə Liseyi, Ordubad Peşə Liseyi), 1-i özəl peşə təhsil mərkəzi (Profi-Resurs 

Peşə Tədris Mərkəzi) olmaqla ümumilikdə 79 peşə təhsili müəssisəsi fəaliyyət göstərir. 

Bununla yanaşı, növbəti dövrdə Azərbaycan Respublikası Prezidentinin müvafiq 

Sərəncamına əsasən ölkənin müxtəlif regionlarında 21 peşə təhsili müəssisəsinin tikintisi və 2 

peşə təhsili müəssisəsinin əsaslı təmiri işlərinin aparılması nəzərdə tutulmuş, bu istiqamətdə 

hazırlıq işlərinə başlanılmışdır. Sözügedən tədbir peşə təhsilinin infrastruktur imkanlarının 

genişləndirilməsinə, regional əlçatanlığın artırılmasına, peşə təhsilinin cəlbediciliyinin və 

nüfuzunun yüksəlməsinə, eləcə də əhatə dairəsinin daha da genişlənməsinə mühüm töhfə 

verəcəkdir. 

Peşə təhsilinin əlçatanlığının genişləndirilməsi və təhsilalanların sayının artırılması 

istiqamətində son illərdə irəliləyişlər müşahidə olunur. Belə ki, 2025-2026-cı tədris ilində tələbə 

qəbulu planı 32 620 yer müəyyən edilmişdir ki, bu da əvvəlki üç tədris ili ilə müqayisədə 

təxminən 28% artım deməkdir. PTDA-nın tabeliyində fəaliyyət göstərən peşə təhsili 

müəssisələri üzrə qəbul planı 29 840 yerə çatdırılmışdır. Dövlət Turizm Agentliyinin tabeliyində 

fəaliyyət göstərən peşə təhsili müəssisəsi üzrə 520 yer, İqtisadi Zonaların İnkişafı Agentliyinin 

nəzdində fəaliyyət göstərən Peşə Təhsil Mərkəzi üzrə 440 yer, Naxçıvan Muxtar 

Respublikasının Təhsil Nazirliyi üzrə 700 yer və “Profi-Resurs” özəl peşə təhsili müəssisi üzrə 

1 120 yer müəyyən edilmişdir. 
2025-2026-cı tədris ili üzrə peşə təhsili müəssisələrinə ümumi qəbul olunan tələbə sayı 27 

021 (22 772 nəfər dövlət vəsaiti hesabına, 4 249 nəfər isə ödənişli əsaslarla) nəfər olmuşdur. 

Onlardan 1 821 nəfər ilk peşə təhsili, 22 610 nəfər texniki peşə təhsili və 2 590 nəfər yüksək 

texniki peşə təhsili səviyyəsi üzrə qəbul olunmuşdur. 2025-2026-cı tədris ili üzrə peşə təhsili 

müəssisələrinə qəbul olanların cins bölgüsünə əsasən, ümumi qəbul olunanların 16 532 nəfəri 

(təxminən 61%) kişi, 10 489 nəfəri (təxminən 39%) isə qadındır. Bu göstərici əvvəlki illərlə 

müqayisədə qadınların sayında artımın davam etdiyini nümayiş etdirir.   

Adambaşı maliyyələşmə sisteminə keçid etmiş 9 peşə təhsili müəssisəsi üzrə ümumi qəbul 

planı 7 360 yer təşkil etmiş, faktiki qəbul isə 5 480 nəfər olmuşdur. Nəticədə qəbul planının icra 

səviyyəsi 74% təşkil etmişdir. Bununla yanaşı, dövlət sifarişi əsasında maliyyələşdirilən yerlər 

üzrə qəbul planının icrası 92% olmuşdur ki, bu da dövlət hesabına təhsilə marağın yüksək 

olduğunu göstərir. 

2025-2026-cı tədris ili üzrə adambaşı maliyyələşmə sisteminə keçid etmiş 9 peşə təhsil 

müəssisəsi üzrə qəbul planının yerinə yetirilməsi ortalama 70-80% aralığında olmuşdur.  

 
 

 
Peşə təhsili 

müəssisələri 

Ümumi 
Planın 
yerinə 

yetirilməsi 

Dövlət vəsaiti 
hesabına Planın 

yerinə 
yetirilməsi 

Dövlət 
hesabına 
qəbulun 

ümumi qəbul 
planına 
nisbəti 

Qəbul 
planı 

Faktiki 
qəbul 

Qəbul 
planı 

Faktiki 
qəbul 

Bərdə Dövlət Peşə 
Təhsil Mərkəzi 

920 750 82% 650 649 100% 71% 

Cəlilabad Dövlət Peşə 
Təhsil Mərkəzi 

580 452 78% 430 427 99% 74% 

Göyçay Peşə Liseyi 400 307 77% 270 269 100% 67% 

İctimai İaşə və Xidmət 
üzrə Bakı Dövlət Peşə 
Təhsil Mərkəzi 

540 386 71% 375 364 97% 67% 

İsmayıllı Peşə Təhsil 
Mərkəzi 

680 446 66% 515 434 84% 64% 

Qəbələ Dövlət Peşə 
Təhsil Mərkəzi 

1100 773 70% 815 710 87% 65% 

Sənaye və 
İnnovasiyalar üzrə 
Bakı Dövlət Peşə 
Təhsil Mərkəzi 

1180 953 81% 810 762 94% 65% 

Tikinti və Quraşdırma 
İşləri üzrə Bakı Dövlət 
Peşə Təhsil Mərkəzi 

740 382 52% 560 382 68% 52% 

Turizm və Sosial 
Xidmətlər üzrə Bakı 
Dövlət Peşə Təhsil 
Mərkəzi 

1220 1031 85% 810 802 99% 66% 

Cəmi 7360 5480 74% 5235 4799 92% 65% 

 

Adambaşı maliyyələşmə sisteminə keçid etmiş müəssisələr üzrə nəticələr arasında fərqlər 

müşahidə edilmişdir. Belə ki, Turizm və Sosial Xidmətlər üzrə Bakı Dövlət Peşə Təhsil 

Mərkəzində qəbul planının icrası ən yüksək 85%, Tikinti və Quraşdırma İşləri üzrə Bakı Dövlət 

Peşə Təhsil Mərkəzində isə ən aşağı göstərici 52% olmuşdur. 
Əlavə olaraq, sektor üzrə peşə təhsilinin əmək bazarının tələblərinə uyğunlaşdırılması 

istiqamətində müxtəlif dövlət qurumlarının tabeliyində fəaliyyət göstərən peşə təhsili 

müəssisələrində də islahatlar davam etdirilmişdir. Hesabat dövründə sənaye və xidmət 

sektorlarının ehtiyaclarına uyğun təhsil proqramlarının yenilənməsi, işəgötürənlərlə 

əməkdaşlığın genişləndirilməsi, istehsalat təcrübələrinin təşkili, dual təhsil elementlərinin 

tətbiqi, müasir laboratoriya və emalatxanaların yaradılması, rəqəmsal bacarıqların inkişaf 

etdirilməsi, eləcə də məzunların məşğulluq imkanlarının artırılmasına yönəlmiş tədbirlər həyata 

keçirilmişdir. Görülmüş işlər peşə təhsilinin praktik yönümlülüyünün gücləndirilməsinə və əmək 

bazarının dəyişən tələblərinə daha çevik uyğunlaşmasına töhfə vermişdir. 
Altproqram 3.2. Əmək bazarının tələblərinə cavab verən nəticəəsaslı məzmunun 

tətbiqi, işəgötürənlərin peşə təhsili və təlimi sisteminə inteqrasiyası 
Təhsil proqramlarının əmək bazarının tələblərinə uyğunlaşdırılması istiqamətində 2025-ci 

ildə 10 yeni ixtisas üzrə səriştə əsaslı və modul strukturlu təhsil proqramı hazırlanmış, mövcud 

15 ixtisas üzrə proqramlarından 5-i yenilənmiş, 10-u isə yeni hazırlanmışdir. Eyni zamanda 

peşə təhsili müəssisələri üçün 31 adda dərslik hazırlanmış və ya tərcümə edilmiş, 35 min nüsxə 

dərslik nəşr edilərək peşə təhsili müəssisələrinə paylanılmışdır. 
Peşə təhsilinin keyfiyyətinin yüksəldilməsi və təhsilverənlərin müasir əmək bazarının 

tələblərinə uyğun bilik və bacarıqlarının inkişaf etdirilməsi məqsədilə 09 oktyabr – 27 noyabr 

2025-ci il tarixlərində Bakı, Gəncə, Qəbələ və Bərdə şəhərlərində 24 ixtisas qrupu üzrə 

ixtisasartırma təlimləri təşkil edilmişdir. Təlimlərə işəgötürənlərlə əməkdaşlıq edən 35 peşə 

təhsil müəssisəsindən 300 nəfər istehsalat təlimi ustası və ixtisas fənn müəllimi cəlb olunmuş, 

onların nəzəri biliklərinin dərinləşdirilməsi, praktiki bacarıqlarının təkmilləşdirilməsi, müasir 

texnologiyalar və istehsalat prosesləri ilə tanışlığı, həmçinin pedaqoji və didaktik 

yanaşmalarının yenilənməsi təmin edilmişdir. Təlimlər alternativ enerji, kənd təsərrüfatı, 

nəqliyyat, xidmət, İKT, mühəndislik, turizm, sənaye və digər prioritet istiqamətləri əhatə etməklə 

təhsilverənlərin əmək bazarının cari və gələcək tələblərinə uyğun peşə kompetensiyalarının 

gücləndirilməsinə xidmət etmişdir. 

Əhalinin məşğulluq imkanlarının artırılması, əmək bazarının tələblərinə uyğun peşə 

bacarıqlarının formalaşdırılması və ixtisassız şəxslərin peşə kvalifikasiyalarına yiyələnməsinin 

dəstəklənməsi məqsədilə 2025-ci il ərzində müxtəlif istiqamətlər üzrə ümumilikdə 69 

qısamüddətli təlim təşkil edilmiş və il ərzində 1 504 nəfər təlimlərə cəlb olunmuşdur. Təlimlər 

“Azərbaycan Respublikasının 2022–2026-cı illərdə sosial-iqtisadi inkişaf Strategiyası” 

çərçivəsində Dövlət Məşğulluq Agentliyi ilə əməkdaşlıq və vətəndaş müraciətləri əsasında 

həyata keçirilmiş, alternativ enerji, informasiya texnologiyaları, kibertəhlükəsizlik, 

proqramlaşdırma, qaynaq, avtomobil diaqnostikası və təmiri, kənd təsərrüfatı, turizm və 

qonaqpərvərlik, tikinti, xidmət, dizayn və digər prioritet sahələri əhatə etmişdir. Peşə təhsilinin 

beynəlxalq standartlara uyğun inkişaf etdirilməsi məqsədilə 2025-ci il ərzində WorldSkills 

hərəkatı çərçivəsində mühüm tədbirlər həyata keçirilmişdir. WorldSkills təşkilatına üzvlük və 

onunla əlaqədar milli və beynəlxalq yarışlarda iştirak peşə təhsilinin keyfiyyətinin yüksəldilməsi, 

təhsil proqramlarının beynəlxalq standartlara uyğunlaşdırılması, müasir texnologiyaların tədris 

prosesinə inteqrasiyası və peşə bacarıqlarının obyektiv qiymətləndirilməsi mexanizmlərinin 

inkişafı baxımından əhəmiyyətli rol oynamışdır. 2025-ci il ərzində WorldSkills Azerbaijan 

tərəfindən Veb texnologiyaları, Qaynaq, Aşpazlıq, Kibertəhlükəsizlik, Avtomobil texnologiyaları 

və diaqnostikası, Elektronika və Dəmir yol texnologiyaları daxil olmaqla 8 nominasiya üzrə 

seçim mərhələləri və milli çempionat təşkil edilmiş, qaliblərin və perspektivli iştirakçıların 

hazırlığı üçün xüsusi təlimlər keçirilmişdir. Eyni zamanda, 2026-cı ilin sentyabr ayında Çin Xalq 

Respublikasının Şanxay şəhərində keçiriləcək WorldSkills beynəlxalq yarışında ölkəmizi təmsil 

edəcək gənclərin peşə bacarıqlarının artırılması, beynəlxalq təcrübənin mənimsənilməsi və 

rəqabət qabiliyyətlərinin gücləndirilməsi istiqamətində məqsədyönlü hazırlıq tədbirləri həyata 

keçirilmişdir. 
Əsas çağırışlar: 

Peşə təhsili sistemində səmərəliliyin artırılması, tədrisin əmək bazarının tələblərinə 

uyğunlaşdırılması və keyfiyyət təminatı mexanizmlərinin gücləndirilməsi məqsədilə bir sıra 

təklif və inkişaf istiqamətləri müəyyən edilmişdir. Bu çərçivədə peşə təhsili müəssisələrinin 

fəaliyyətinin keyfiyyət meyarları əsasında monitorinq və qiymətləndirmə sisteminin 

təkmilləşdirilməsi, adambaşı maliyyələşmə modelinin mərhələli tətbiqi üçün müəssisələrin 

institusional hazırlıq səviyyəsinin artırılması və işəgötürənlərin, sahibkarların, eləcə də sektor 

assosiasiyalarının təhsil proqramlarının hazırlanması və yenilənməsi prosesinə daha geniş 

cəlb olunması mühüm istiqamətlər kimi qeyd olunur.  

Eyni zamanda, əmək bazarının cari və perspektiv tələblərinə uyğun yeni ixtisasların və 

modul əsaslı təlim proqramlarının hazırlanması, WorldSkills standartlarının və beynəlxalq peşə 

bacarıqları yarışlarının nəticələrinin tədris prosesinə inteqrasiyasının genişləndirilməsi, 

həmçinin peşə təhsili müəssisələri ilə işəgötürənlər arasında əməkdaşlıq və istehsalat 

təcrübəsi imkanlarının daha da inkişaf etdirilməsi vacib hesab edilir. 
Strateji Hədəf 4: Orta ixtisas təhsili sahəsində əmək bazarının tələblərinə uyğun 

peşəkar kadr hazırlığı 

 
OİT müəssisəsi 

61 

38 ETN tabeliyində 

 Qəbul 

25 243 

nəfər (hədəfə çatılıb) 

Tibb kolleci 

10 

9 119 tələbə 

 

Orta ixtisas təhsili əmək bazarının tələblərinə uyğun orta ixtisaslı kadrların 

hazırlanmasında, eləcə də ümumi təhsil ilə ali təhsil arasında fasiləsiz təhsil imkanlarının təmin 

edilməsində mühüm rol oynayır.  

Hazırda ölkəmizdə ümumilikdə 61 orta ixtisas təhsili müəssisəsi fəaliyyət göstərir. 

Bunlardan 38-i Elm və Təhsil Nazirliyinin, 10-u Səhiyyə Nazirliyinin, 5-i xüsusi təyinatlı, 4-ü 

özəl, 4-ü isə digər qurumların tabeliyindədir. 
Orta ixtisas təhsili müəssisələri tərəfindən təqdim olunan subbakalavr təhsili əmək 

bazarının ixtisaslı orta səviyyəli kadrlara olan tələbatının ödənilməsində mühüm rol oynayır və 

bu baxımdan öz aktuallığını qoruyub saxlayır. Bununla yanaşı, mövcud sistemin səmərəliliyinin 

artırılması məqsədilə orta ixtisas təhsili sahəsində institusional və məzmun baxımından 

islahatların həyata keçirilməsinə ehtiyac vardır. Bu istiqamətdə əsas müzakirə mövzularından 

biri subbakalavr təhsilinin təhsil sistemindəki mövqeyinin dəqiqləşdirilməsi, yəni onun peşə 

təhsilinin, orta ixtisas təhsilinin müstəqil pilləsi və ya ali təhsilin tərkib hissəsi kimi 

müəyyənləşdirilməsidir. Eyni zamanda, peşə, orta ixtisas və ali təhsil pillələri arasında 

keçidlərin və varisliyin daha çevik, ardıcıl və səmərəli şəkildə təmin olunması aktual 

məsələlərdən biri olaraq qalır. 

Proqram 4. Orta ixtisas təhsili müəssisələrinin fəaliyyətinin həyata keçirilməsi 
Azərbaycan Respublikasının Maliyyə Nazirliyinin monitorinq hesabatına əsasən, proqram 

üzrə tədbirlərin icra səviyyəsi 97,2 faiz təşkil etmişdir. 

Orta ixtisas təhsili müəssisələrinə qəbul olunan tələbələrin sayı sektor üzrə əsas nəticə 

göstəricilərindən biri kimi müəyyən edilmişdir. Göstəricinin əsas məqsədi orta ixtisas təhsilinin 

əlçatanlığının təmin edilməsi, tələbə qəbulunun planlaşdırılmış həcmdə həyata keçirilməsidir. 

2025-ci il üçün bu göstərici üzrə hədəf 25 243 nəfər müəyyən edilmişdir. Hesabat ilinin 

yekunlarına əsasən, orta ixtisas təhsili müəssisələrinə faktiki qəbul 24 373 nəfər təşkil etmişdir. 

Eyni zamanda, orta ixtisas təhsili sahəsində digər dövlət qurumlarının tabeliyində fəaliyyət 

göstərən təhsil müəssisələrində də təhsil proqramlarının keyfiyyətinin yüksəldilməsi, 

infrastrukturun təkmilləşdirilməsi və əmək bazarının tələblərinə uyğun kadr hazırlığının 

gücləndirilməsi istiqamətində tədbirlər davam etdirilmişdir. 

Hesabat dövründə Azərbaycan Respublikasının Səhiyyə Nazirliyinin tabeliyində fəaliyyət 

göstərən 10 dövlət tibb kollecində 9 119 tələbənin tədris prosesinə 1 112 təhsilverən cəlb 

edilmişdir. Azərbaycan Respublikasının Gənclər və İdman Nazirliyinin tabeliyində fəaliyyət 

göstərən 29 dövlət idman məktəbində 11 473 nəfər təhsil almış, tədris prosesinə 628 

təhsilverən cəlb olunmuşdur.  

Azərbaycan Respublikasının Mədəniyyət Nazirliyinin tabeliyində fəaliyyət göstərən Bakı 

Xoreoqrafiya Akademiyasının orta ixtisas təhsili pilləsində 2025-ci ildə 196 tələbənin tədris 

prosesinə 58 təhsilverən cəlb edilmişdir. Tədris prosesi təsdiq edilmiş təhsil proqramları 

əsasında təşkil olunmuş, məzunların musiqi və incəsənət məktəbləri, teatr və konsert 

müəssisələri, dövlət ansamblları və digər yaradıcılıq kollektivlərində fəaliyyət göstərməsi üçün 

zəruri peşə bilik və bacarıqlarının formalaşdırılması istiqamətində işlər davam etdirilmişdir. 

Dövlət Turizm Agentliyinin tabeliyində fəaliyyət göstərən Mingəçevir Turizm Kollecinin orta 

ixtisas təhsili pilləsində 1 305 tələbənin tədris prosesinə 76 təhsilverən cəlb edilmişdir. Kollecdə 

təhsil keyfiyyətinin yüksəldilməsi, idarəetmənin təkmilləşdirilməsi və maddi-texniki bazanın 

gücləndirilməsi istiqamətində tədbirlər həyata keçirilmişdir. Hesabat dövründə tədris 

infrastrukturu yenilənmiş, yeni laboratoriyalar yaradılmış, pedaqoji heyətin peşəkar inkişafı 

dəstəklənmiş, əmək bazarının tələblərinə uyğun olaraq "Marketinq" ixtisası qəbul planına əlavə 

edilmiş və turizm sektorunun aparıcı müəssisələri ilə əməkdaşlıq çərçivəsində tələbələrin 

istehsalat təcrübəsi imkanları genişləndirilmişdir. 

Beləliklə, digər dövlət qurumlarının tabeliyində fəaliyyət göstərən orta ixtisas təhsili 

müəssisələrində həyata keçirilən tədbirlər kadr hazırlığının keyfiyyətinin yüksəldilməsinə, təhsil 

mühitinin müasirləşdirilməsinə və məzunların əmək bazarına hazırlıq səviyyəsinin artırılmasına 

töhfə vermişdir. 

Strateji Hədəf 5: Ali təhsildə əlçatanlığın və keyfiyyətin artırılması, beynəlxalq 
rəqabətliliyin təmin edilməsi 

Ümumi qəbul 

76 730 

nəfər 

Dövlət sifarişi 

38 316 

yer (49,9%) 

SABAH qrupları 

2 578 

nəfər 

 

“Azərbaycan Respublikasının 2022–2026-cı illərdə sosial-iqtisadi inkişaf Strategiyası”na 

əsasən gəlirindən asılı olmayaraq bütün ailələrin övladları üçün ali təhsilə əlçatanlığın təmin 

olunması, ali təhsilin məzmununda əmək bazarının tələblərinin nəzərə alınması, ali təhsilin 

keyfiyyətinin artırılması və beynəlxalq rəqabətliliyin təmin olunması strateji hədəf olaraq 

müəyyənləşdirilmişdir. 
Strateji hədəf çərçivəsində ali təhsilə qəbul olunanların sayının artırılması və ali təhsilin 

əlçatanlığının genişləndirilməsi əsas nəticə göstəriciləri kimi müəyyən edilmişdir. “Azərbaycan 

Respublikasının 2022–2026-cı illərdə sosial-iqtisadi inkişaf Strategiyası”nda müəyyən edilmiş 

ali təhsil müəssisələrinə qəbul olunanların sayının 75 000 nəfərə çatdırılması hədəfinə 2025-

ci ildə nail olunmuşdur. Belə ki, 2025-2026-cı tədris ilinin qəbul nəticələrinə görə bakalavriat 

təhsil səviyyəsi üzrə 60 860, magistratura səviyyəsi üzrə 14 335, rezidentura səviyyəsi üzrə 

778 nəfər, doktorantura səviyyəsi üzrə 757 nəfər olmaqla, ümumilikdə 76 730 nəfər ali təhsil 

müəssisələrinə qəbul olunmuşdur. 
Son illərdə qəbul imkanlarının ardıcıl şəkildə genişləndirilməsi nəticəsində ali təhsilə qəbul 

göstəricilərində davamlı artım müşahidə edilmişdir. Əldə olunan nəticə ali təhsilin əlçatanlığının 

artırılması və əhalinin ali təhsilə çıxış imkanlarının genişləndirilməsi istiqamətində həyata 

keçirilən tədbirlərin effektivliyini nümayiş etdirir. Qəbul planının hazırlanması zamanı əsas 

prioritet sadəcə say artımı deyil, planın əmək bazarının tələblərinə uyğun 

optimallaşdırılmasıdır. Strateji əhəmiyyətli istiqamətlər, o cümlədən informasiya 

texnologiyaları, texniki və texnoloji ixtisaslar, təbiət elmləri, səhiyyə və baza ali tibb təhsili üzrə 

imkanların genişləndirilməsi faktiki qəbulun artmasına şərait yaratmışdır. Eyni zamanda bəzi 

sahələr üzrə tələb və kadr ehtiyacı nəzərə alınaraq qəbul yerlərinin yenidən bölgüsü aparılmış, 

bu da mövcud plan yerlərinin daha səmərəli istifadəsinə imkan vermişdir. 

Hesabat dövründə digər dövlət qurumlarının tabeliyində fəaliyyət göstərən ali təhsil 

müəssisələrində də kadr hazırlığı davam etdirilmişdir. Azərbaycan Respublikasının Xarici İşlər 

Nazirliyinin xətti ilə 104 xarici vətəndaşın təhsili təşkil edilmişdir. ADA Universitetində 4 201 

tələbə, "İtaliya–Azərbaycan Universiteti" layihəsi çərçivəsində 614 tələbə, İ.M.Seçenov adına 

Birinci Moskva Dövlət Tibb Universitetinin Bakı filialında 732 tələbə, M.V.Lomonosov adına 

Moskva Dövlət Universitetinin Bakı filialında 228 tələbə, Milli Aviasiya Akademiyasında 2 805 

tələbə, Azərbaycan İlahiyyat İnstitutunda isə 298 tələbə təhsil almışdır. 

Proqram 5. Ali təhsildə keyfiyyət, əlçatanlıq və rəqabətliliyin artırılması 
Azərbaycan Respublikasının Maliyyə Nazirliyinin monitorinq hesabatına əsasən, proqram 

üzrə tədbirlərin icra səviyyəsi 96,3 faiz təşkil etmişdir. 

Altproqram 5.1. Ali təhsildə əhatəliliyin və əlçatanlığın artırılması 
Bakalavriat səviyyəsi üzrə 2025-2026-cı tədris ili üçün tələbə qəbulu planı əvvəlki illə 

müqayisədə 1,6% (1008 yer) artırılaraq 63 025 yer səviyyəsində müəyyən edilmişdir. Bu artım 

dövlət sifarişi əsasında ayrılan yerlərdə də öz əksini tapmış, 798 yer (2,7%) əlavə olunmaqla 

ümumi dövlət sifarişi 29 962 yerə çatdırılmışdır. 2025-2026-cı tədris ili üzrə planlanan qəbul 

yerlərində dövlət sifarişli yerlərin payı 47,5% təşkil etmişdir.  

2025-2026-cı tədris ili üzrə planlanan qəbul yerlərinin 96,6%-i dolmuşdur. Beləliklə, qeyd 

edilən təhsil səviyyəsi üzrə faktiki qəbul öncəki illərlə müqayisədə əhəmiyyətli dərəcədə 

artmışdır. 

Son illərdə ali təhsilin magistratura səviyyəsində tələbə qəbulu planında davamlı və 

məqsədyönlü artım dinamikası müşahidə olunur. Bu dinamika, bir tərəfdən ölkədə 

yüksəkixtisaslı kadr ehtiyacının artması, digər tərəfdən isə ali təhsil müəssisələrinin elmi-

pedaqoji potensialının genişlənməsi ilə birbaşa əlaqədardır. 2024-2025-ci tədris ili üzrə 

magistratura səviyyəsinə tələbə qəbulu planı əvvəlki illə müqayisədə 12,6% və ya 1 852 yer 

artırılaraq 16 568 yerə çatdırılmışdır. 2025-2026-cı tədris ili üçün hazırlanan tələbə qəbulu planı 

layihəsində isə bir sıra strateji optimallaşdırma tədbirləri həyata keçirilmiş, təhsil 

müəssisələrinin real imkanları, kadr hazırlığı üzrə dövlət sifarişi və əmək bazarının dinamik 

tələbləri nəzərə alınaraq magistratura səviyyəsində tələbə qəbulu planı əlavə 990 yer (6%) 

artırılaraq ümumilikdə 17 558 yer səviyyəsində müəyyən edilmişdir. 2025-2026-cı tədris ili üzrə 

magistratura səviyyəsində dövlət sifarişi ilə ayrılan yerlərin ümumi sayı 7 094 yer səviyyəsində 

müəyyən edilmişdir. Bu isə 2024-2025-ci tədris ili ilə müqayisədə 3% və ya 118 yer artım 

deməkdir. Ümumilikdə planlanan qəbul yerlərinin təxminən 40%-i dövlət sifarişi əsasında 

nəzərdə tutulmuşdur. 



   
 

33 
 

2025-2026-ci tədris ilində fəlsəfə doktoru proqramı üzrə ümumilikdə 1 177 qəbul yeri 

proqnozlaşdırılmışdır. Bu yerlərdən 744-ü (63%) ali təhsil müəssisələrində, 433-ü (37%) isə 

elmi müəssisələrdə nəzərdə tutulmuşdur. Ali təhsil müəssisələrində planlaşdırılan qəbul yerləri 

dövlət sifarişi əsasında, elmi müəssisələr üzrə planlaşdırılan qəbul yerləri isə dövlət büdcəsi 

hesabına və ödənişli əsaslarla nəzərdə tutulmuşdur. Planlaşdırılan qəbul yerlərinin 64,3-i və 

ya 757 yer dolmuşdur. Qəbul olanların 484 nəfəri (64%) ali təhsil müəssisələrinə, 273 nəfəri 

(36%) isə elmi müəssisələrə qəbul olmuşdur. Ümumilikdə faktiki qəbul olan 757 doktorantın 

482-si dövlət sifarişi əsasında təhsil almaqdadır. 
Nəticə göstəricisi üzrə 2025-ci ildə dövlət sifarişi əsasında təhsilalanların sayı 122 999 

olmuşdur. 2024-cü ildə bu göstərici 115 163 təşkil etdiyindən, bir il ərzində dövlət sifarişli 

yerlərin sayı 7 836 yer və ya təxminən 6,8% artmışdır. Bu artım ali təhsil üzrə dövlət 

maliyyələşdirilməsinin genişləndirildiyini, daha çox tələbənin dövlət hesabına təhsil almaq 

imkanına malik olduğunu və ali təhsilə sosial əlçatanlığın gücləndiyini göstərir. 

Dövlət sifarişli yerlər üzrə proqnoz göstəricisindən cüzi aşağı icra ümumi nəticəni zəiflədən 

amil kimi deyil, qəbul prosesinin faktiki nəticələri, ixtisaslar üzrə tələbə marağı, qəbul balı 

şərtləri, ali təhsil səviyyələri və proqramları üzrə kontingentin real formalaşması ilə bağlı texniki 

kənarlaşma kimi qiymətləndirilə bilər. Xüsusilə nəzərə almaq lazımdır ki, 2025-ci ildə ali təhsil 

müəssisələrinə ümumi qəbul göstəricisi 75 000 nəfərlik strateji hədəfi aşaraq 76 730 nəfərə 

çatmışdır. Bu baxımdan dövlət sifarişli yerlər üzrə hədəfdən 2,3 faizlik kənarlaşma ali təhsilə 

ümumi əlçatanlığın artması fonunda baş vermiş və sistem üzrə əhatəliliyin genişləndirilməsi 

məqsədinə mənfi təsir göstərməmişdir. 
Nəticə göstəricilərinə əsasən, 2025-ci ildə təqaüd alan tələbələrin sayı 110 767 nəfər 

olmuşdur. 2025-ci il üçün proqnoz isə 120 000 nəfər müəyyən edildiyindən, faktiki nəticə 

hədəfdən 9 333 nəfər və ya 7,8% aşağı olmuşdur. Bununla belə 2025-ci il üzrə təxminən 2 

tələbədən biri dövlət sifarişi əsasında təqaüd almaqdadır. 

Altproqram 5.2. Ali təhsil pilləsində beynəlxalq təcrübəyə uyğun səriştə əsaslı 
məzmunun tətbiqi, təhsilin keyfiyyətinin artırılması və beynəlxalq rəqabətliliyinin təmin 

edilməsi 
Ali təhsil pilləsində beynəlxalq təcrübəyə uyğun səriştə əsaslı məzmunun tətbiqi, təhsilin 

keyfiyyətinin artırılması və kadr hazırlığı üzrə rəqabətliliyinin təmin edilməsi istiqamətində 

müəyyən fəaliyyətlər həyata keçirilmişdir. Bu çərçivədə Qarabağ Universiteti işğaldan azad 

olunmuş ərazilərin bərpası, dayanıqlı inkişafı və regionun əmək bazarının ehtiyaclarına uyğun 

beynəlxalq rəqabətqabiliyyətli yüksəkixtisaslı kadr hazırlığının təmin edilməsi məqsədilə 

yaradılmışdır. Universitet 2024–2025-ci tədris ilində fəaliyyətə başlamış, həmin ildə 1 104 

nəfər, 2025–2026-cı tədris ilində isə 1 053 nəfər tələbə qəbul olunmuşdur. Universitetin 

fəaliyyəti yalnız təhsil xidmətlərinin göstərilməsi ilə məhdudlaşmır, eyni zamanda regionun 

innovasiya və tədqiqat potensialının inkişafına, yerli əmək bazarının ehtiyaclarına uyğun kadr 

hazırlığına və ümumilikdə regional inkişafın sürətləndirilməsinə xidmət edir. 
 Bu çərçivədə “Birgə Azərbaycan-Fransız Universiteti (UFAZ)”  mühüm əhəmiyyət kəsb 

edir. 2025-2026-cı tədris ilindən etibarən ali təhsil müəssisəsi üzrə tələbə qəbulu yalnız dövlət 

sifarişi ilə həyata keçirilməkdədir. 2025-2026-cı tədris ili üçün UFAZ-a 5 ixtisas üzrə 190 nəfər 

üzrə tələbə qəbulu həyata keçirilmişdir. Ümumilikdə, 2025-ci ilin rəqəmlərinə əsasən, bu 

çərçivədə təhsilalanların sayı 672 nəfər olmuşdur.  

Ölkədə mövcud ali təhsil mühitinin yaxşılaşdırılması ilə paralel olaraq, beynəlxalq 

standartlara uyğun yeni təhsil imkanlarının yaradılması istiqamətində də mühüm addımlar 

atılmaqdadır. Türkiyə–Azərbaycan Universiteti iki ölkənin aparıcı ali təhsil təcrübəsinin ölkə 

daxilində tətbiqi, vətəndaşların xaricə getmədən beynəlxalq standartlara uyğun keyfiyyətli 

təhsil alması məqsədilə yaradılmışdır. Universitetdə tədris ingilis dilində, yalnız dövlət sifarişi 

əsasında aparılır və təhsil proqramları Orta Şərq Texniki Universiteti, İstanbul Texniki 

Universiteti və Hacettepe Universitetinin akademik yanaşmalarına uyğun qurulmuşdur. 2025–

2026-cı tədris ilində 120 plan yerinə qarşı 92 tələbə qəbul olunmuşdur. 

Ali təhsildə tədrisin keyfiyyətinin yüksəldilməsi məqsədilə yaradılmış və 2014-cü ildən 

fəaliyyətə başlayan SABAH proqramı çərçivəsində ali təhsil sistemində yeni məzmunlu 

proqramların tətbiqi təcrübəsi özünü doğruldur. Bu proqram çərçivəsində tədrisin mütərəqqi 

forma və metodlarının tətbiqi, ixtisas üzrə kompetensiyalara tam yiyələnmənin təmin olunması, 

təkmilləşdirilmiş xarici dil tədrisi, tələbələrə əlavə təqaüd verilməsi, onların xarici mübadilə 

proqramlarında iştirak imkanlarının artırılması, tələbəyönümlü tədrisin və tədrisdənkənar 

fəaliyyətin təşkili kimi üstünlüklər gənclərin ali təhsilin yeni məzmunlu təhsil proqramlarına 

marağını daha da artırmışdır.  

2025-2026-cı tədris ilində SABAH qrupları layihəsi 13 ali təhsil müəssisəsində 71 ixtisas 

və ixtisaslaşmanı, bakalavriat və magistratura səviyyələri üzrə 2 785 tələbəni və 8 212 məzunu 

əhatə edir. Tədris ilində SABAH qrupları layihəsi üzrə bakalavriat səviyyəsində 2 303, 

magistratura səviyyəsində isə 482 nəfər tələbə təhsil almışdır. Yuxarıda qeyd edilən tələbə 

sayına ETN-nin SABAH qrupları layihəsinin modeli əsasında fəaliyyət göstərən Azərbaycan 

İdman Akademiyasının (AİA) xüsusi istedadlı tələbələri də daxildir. 2024-cü ilin noyabr ayında 

Azərbaycan Respublikası Prezidentinin  “Ali təhsildə yeni məzmunlu təhsil proqramlarının 

əhatə dairəsinin genişləndirilməsi və maliyyələşdirilməsi barədə” Sərəncamına əsasən SABAH 

proqramının əhatə dairəsinin 2025‒2026-cı tədris ilindən başlayaraq mərhələlərlə 2028-ci 

ilədək genişləndirilməsi nəzərdə tutulmuşdur. Sərəncamın icrası çərçivəsində 2025-2026-cı 

tədris ili üzrə ümumilikdə 2 484 nəfər tələbə SABAH proqramı çərçivəsində təhsil almaq 

hüququ qazanmışdır. 
Azərbaycan Respublikası Prezidentinin müvafiq Sərəncamı ilə təsdiq edilmiş “Azərbaycan 

Respublikasının 2022–2026-cı illər üzrə sosial-iqtisadi inkişaf Strategiyası”nın icrası 

çərçivəsində reallaşdırılan “Code For Future” layihəsinin fəaliyyət planına uyğun olaraq, 2025-

ci təqvim ili ərzində ölkənin qabaqcıl texnoloji təhsil provayderləri olan “Code Academy”, “Step 

IT Academy” və “Alqoritmika” şirkətləri ilə strateji tərəfdaşlıq platforması formalaşdırılmışdır. 

Bu əməkdaşlıq çərçivəsində, müəyyən edilmiş tərəfdaş ali təhsil müəssisələrində müvafiq 

prioritet İT istiqamətləri üzrə yüksək standartlara cavab verən tədris və resurs təminatı prosesi 

uğurla həyata keçirilmişdir. 

“Code For Future” layihəsi ali təhsil müəssisələri ilə qurulmuş sıx və inteqrasiyalı 

əməkdaşlıq mühitində, tələbə kontingentinin qloballaşan iqtisadiyyatın, rəqəmsal 

transformasiya meyillərinin və müasir əmək bazarının tələb etdiyi yüksək profilli 

kompetensiyalara, praktiki bilik və bacarıqlara yiyələnməsi məqsədilə icra olunmuşdur. Bu 

yanaşma, milli təhsil sistemində rəqəmsal savadlılığın artırılması ilə yanaşı, intellektual 

kapitalın ölkənin rəqəmsal infrastrukturunun qurulmasına yönəldilməsinə zəmin yaratmışdır. 

Layihə proqramlaşdırma, kibertəhlükəsizlik və data analitika kimi prioritet İT istiqamətləri üzrə 

rəqəmsal adaptasiya prosesinin sürətləndirilməsinə, ölkənin rəqəmsal transformasiya 

strategiyası və strateji hədəflərinin reallaşdırılmasına birbaşa töhfə vermişdir. "Code For 

Future" layihəsi 2025-ci ildə 8 ATM-i əhatə etməklə icra olunmuşdur. İlkin mərhələdə 

planlaşdırılan 6 ATM-ə əlavə olaraq, Naxçıvan Dövlət Universiteti Naxçıvan Muxtar 

Respublikasının sosial-iqtisadi inkişafına dair 2023-2027-ci illər üçün Dövlət Proqramı”nın 

2023-2027-ci illər üzrə Təfsilatlı Tədbirlər Planının icrası üzrə Azərbaycan Respublikası Elm 

və Təhsil Nazirliyinin 2025-2027-ci illər üçün Tədbirlər Planına uyğun olaraq, Milli Aviasiya 

Akademiyası isə tələbə kontingentinin intensiv tələbatı nəzərə alınaraq layihənin tərəfdaşları 

sırasına daxil edilmişdir. 2025-ci ildə layihəyə ümumilikdə 1 500-ə yaxın tələbə cəlb edilmişdir.  

Ali təhsilin beynəlmiləlləşdirilməsi və beynəlxalq rəqabət qabiliyyətinin artırılması 

məqsədilə əcnəbi vətəndaşların ölkəmizin ali təhsil müəssisələrinə cəlb olunmasının təşviqi 

dövlətin ali təhsil siyasətinin prioritet istiqamətlərindən birini təşkil edir. Son illərdə bu 

istiqamətdə ali təhsil müəssisələri tərəfindən məqsədyönlü tədbirlər həyata keçirilmiş, nəticədə 

əcnəbi tələbələrin cəlb edilməsi sahəsində rəqabət mühitinin formalaşması və inkişafı 

müşahidə olunmuşdur. 2015-ci ilin 1 may tarixində Azərbaycan Respublikası Nazirlər Kabineti 

tərəfindən “Azərbaycan Respublikası vətəndaşlarının xarici ölkələrdə, əcnəbilərin və 

vətəndaşlığı olmayan şəxslərin Azərbaycan Respublikasında təhsil alması Qaydaları”nın 

təsdiq edilməsi ilə əcnəbi vətəndaşların qəbulu birbaşa ali təhsil müəssisələri tərəfindən həyata 

keçirilir. Əlavə olaraq qeyd edək ki, dövlət büdcəsi hesabına maliyyələşdirilən hökumətlərarası 

təqaüd proqramları, İslam Əməkdaşlıq Təşkilatına və Qoşulmama Hərəkatına üzv dövlətlərin 

vətəndaşlarının Azərbaycan Respublikasının ali təhsil müəssisələrində təhsili üçün 

Azərbaycan Respublikası Prezidentinin təsis etdiyi qrant proqramları çərçivəsində yerli ali 

təhsil müəssisələrində əcnəbi vətəndaşların təhsili təşkil olunur. “Study in Azerbaijan” layihəsi 

çərçivəsində əcnəbi vətəndaşların yerli ali təhsil müəssisələrinə cəlbi və təşviqi istiqamətində 

çoxşaxəli fəaliyyətlər aparılır. 2025-ci il ərzində ali və orta ixtisas təhsili müəssisələri üzrə 

ümumilikdə 10 000-dən artıq əcnəbi tələbənin tədrisə cəlb olunması təmin edilmişdir. 

İƏT və QH-a üzv dövlətlərin vətəndaşları üçün nəzərdə tutulmuş müvafiq təhsil qrantı 

proqramları çərçivəsində 2018–2023-cü illərdə ümumilikdə 200-ə yaxın təqaüd ayrılmış və bu 

təqaüdlər hesabına əcnəbi tələbələr yerli təhsil müəssisələrində bakalavriat, baza ali tibb 

təhsili, magistratura, rezidentura və doktorantura səviyyələri üzrə təhsil almaq hüququ 

qazanmışlar. 
“Heydər Əliyev adına Beynəlxalq Təhsil Qrantı” proqram çərçivəsində 2024-2025-ci və 

2025-2026-cı tədris illəri üzrə hər il 100 nəfər olmaqla, ümumilikdə 200 nəfər təhsil qrantına 

layiq görülmüşdür. 

Altproqram 5.3. Rəqabətli maliyyələşmə və idarəetmə mexanizmlərinin tətbiqi 
Təhsilin əlçatanlığının və əhatəliliyinin artırılması istiqamətində son illərdə rəqabətli 

maliyyələşmə və idarəetmə mexanizmlərinin tətbiqi genişləndirilmişdir. Bu sahədə həyata 

keçirilən əsas tədbirlərdən biri Təhsil Tələbə Krediti Fondunun fəaliyyətinin təmin edilməsi və 

təhsil tələbə krediti sisteminin əhatə dairəsinin genişləndirilməsi olmuşdur. Fondun əsas 

məqsədi təhsilin əlçatanlığını artırmaq, təhsil almaqda bərabər imkanlar yaratmaq və maliyyə 

səbəblərindən irəli gələn maneələri azaltmaqdır. Fond fəaliyyətə başladığı vaxtdan etibarən 

ümumilikdə 101 921 müraciət qəbul edilmiş, onlardan 84 993-ü üzrə təhsil tələbə krediti 

rəsmiləşdirilmişdir. Rəsmiləşdirilmiş kreditlərin 65,24%-ni standart, 34,76%-ni isə sosial təhsil 

tələbə kreditləri təşkil etmişdir. Təhsil pillələri üzrə rəsmiləşdirilmiş kreditlərdən 78 533-ü ali 

təhsil, 5 672-si orta ixtisas təhsili, 788-i isə peşə təhsili müəssisələrinin tələbələrinin payına 

düşmüşdür. Rəsmiləşdirilmiş təhsil tələbə kreditlərindən yararlananların 63,64%-ni qadınlar, 

36,36%-ni isə kişilər təşkil etmişdir. Ümumilikdə, təhsil tələbə kreditləri üzrə 80 376 119 manat 

məbləğində maliyyə vəsaiti ayrılmışdır. Təhsil tələbə krediti mexanizminin əhatə dairəsinin 

davamlı genişləndirilməsi nəticəsində minlərlə gəncin maliyyə səbəbindən təhsil almaq 



   
 

37 
 

imkanından məhrum qalmasının qarşısı alınmış, təhsildə bərabər imkanların təmin olunmasına 

və ölkənin insan kapitalının inkişafına töhfə verilmişdir. 

Altproqram 5.4. Dövlət ali təhsil müəssisələrinə dəstək tədbirlərinin həyata 
keçirilməsi 

Ali təhsilin keyfiyyətinin yüksəldilməsi istiqamətində digər dövlət qurumlarının tabeliyində 

fəaliyyət göstərən ali təhsil müəssisələrində də tədrisin keyfiyyətinin artırılması, beynəlxalq 

əməkdaşlığın genişləndirilməsi, elmi fəaliyyətin təşviqi və akademik potensialın gücləndirilməsi 

istiqamətində müvafiq tədbirlər həyata keçirilmişdir. 

Bu çərçivədə Azərbaycan İlahiyyat İnstitutu tərəfindən ali təhsilin keyfiyyətinin artırılması 

məqsədilə bir sıra tədbirlər icra edilmişdir. Tələbələrin beynəlxalq akademik mobilliyi 

genişlənmiş, mübadilə proqramlarında iştirak edən tələbələrin sayı 2024-cü ildə 4 nəfərdən 

2025-ci ildə 6 nəfərə yüksəlmişdir. İnstitutun “İslamşünaslıq” və “Dinşünaslıq” ixtisaslarında 

təhsil alan tələbələri ərəb dili üzrə ölkədaxili və beynəlxalq müsabiqələrdə uğurla çıxış edərək 

müxtəlif diplom və sertifikatlarla təltif olunmuş, bir sıra məzunlar xarici ali təhsil müəssisələrində 

magistratura təhsilinə başlamışdır. Eyni zamanda, professor-müəllim heyətinin peşəkar 

inkişafının dəstəklənməsi məqsədilə təlimlər, seminarlar və ustad dərsləri təşkil edilmiş, elmi 

nəşr fəaliyyətinin stimullaşdırılması üçün impakt faktorlu jurnallarda məqalələrin dərcinə dair 

təşviq və monitorinq mexanizmi formalaşdırılmışdır.  

Bakı Xoreoqrafiya Akademiyasında 2025-ci ildə 426 təhsilalanın tədrisi 93 təhsilverən 

tərəfindən təmin edilmiş, tədris prosesi müvafiq təhsil proqramları və Akademiyanın tədris 

planları əsasında təşkil olunmuşdur. Hesabat dövründə yerli və xarici mütəxəssislərin iştirakı 

ilə ustad dərsləri, yaradıcılıq görüşləri, beynəlxalq elmi simpoziumlar, hesabat və məzun 

konsertləri keçirilmiş, tələbə və müəllimlərin beynəlxalq festival və müsabiqələrdə iştirakı təmin 

edilmişdir. Eyni zamanda, xarici ali təhsil müəssisələri ilə əməkdaşlığın genişləndirilməsi 

istiqamətində tədbirlər davam etdirilmiş, Üzeyir Hacıbəylinin 140 illik yubileyinə, Anım Gününə 

və Zəfər Gününə həsr olunmuş mədəni tədbirlər, eləcə də ahıl şəxslər və sağlamlıq imkanları 

məhdud uşaqlar üçün sosial yönümlü proqramlar təşkil edilmişdir. 

Hazırda ETN tərəfindən yaradıcılıq profilli iki dövlət ali təhsil müəssisəsi üzrə gəlir və 

xərclər arasındakı kəsrin maliyyələşdirilməsi həyata keçirilir. Yaradıcılıq profilli ali təhsil 

müəssisələri üzrə fəaliyyətin həyata keçirilməsində xüsusi ilə tələbə sayının az olması  və 

adambaşına maliyyələşmə sisteminə əsasən gəlirlərin məhdud olması səbəbi ilə bu tip ali təhsil 

müəssisələrində gəlirlərin xərcləri qarşılamaması halı yaranmaqdadır. Hal-hazırda ölkəmizdə 

5 bu tip ali təhsil müəssisəsi var ki, onlardan 2-si üzrə müvafiq dəstək tədbiri həyata keçirilir. 

Bu fəaliyyətlərin həyata keçirilməsində əsas məqsəd bu tip ali təhsil müəssisələrinin maliyyə 

dayanıqlılığına dəstək olmaqdır. 

Beləliklə, digər dövlət qurumlarının tabeliyində fəaliyyət göstərən ali təhsil müəssisələrində 

həyata keçirilən tədbirlər ali təhsilin keyfiyyətinin yüksəldilməsinə, beynəlxalq əməkdaşlığın 

genişləndirilməsinə, elmi və akademik potensialın gücləndirilməsinə, maliyyə dayanıqlılığının 

təmin olunmasına, habelə tələbələrin peşəkar və şəxsi inkişafının dəstəklənməsinə xidmət 

etməklə strateji hədəfin icrasına əhəmiyyətli töhfə vermişdir. 

Əsas çağırışlar: 
Strateji hədəf üzrə əsas çağırışlar ali təhsil pilləsində əlçatanlıq və əhatəliliyin artırılması, 

aşağıgəlirli ailələr və həssas sosial qruplar üçün ali təhsilə çıxış imkanlarında mövcud fərqlərin 

azaldılması əsas çağırışlardan biri olaraq qalmaqdadır. Eyni zamanda Azərbaycan 

Respublikası Prezidentinin  “Ali təhsildə yeni məzmunlu təhsil proqramlarının əhatə dairəsinin 

genişləndirilməsi və maliyyələşdirilməsi barədə” Sərəncamına uyğun olaraq ali təhsildən 

kəmiyyət əsaslı maliyyələşmədən keyfiyyət əsaslı maliyyələşməyə keçidin təmin olunması və 

yeni məzmunlu təhsil proqramlarının əhatə dairəsinin genişləndirilməsi istiqamətində 

fəaliyyətlər ötən il olduğu kimi qarşıdakı illərdə də genişlənməyə davam edəcəkdir. Ali təhsilin 

beynəlxalq rəqabəqabiliyyətliliyinin təmin olunması istiqamətində xarici tələbə və müəllimlərin 

cəlb edilməsi, beynəlxalq ikili diplom və birgə təhsil proqramlarının genişləndirilməsi və 

universitetlərin qlobal akademik şəbəkələrə inteqrasiyası qarşıdakı dövrün mühüm çağırışları 

sırasında olacaqdır. Kadr hazırlığının keyfiyyətinin yüksəldilməsi və əmək bazarının tələblərinə 

uyğunlaşdırılması digər bir mühüm çağırış olaraq qalmaqdadır. Məzunların bilik və bacarıqları 

ilə əmək bazarının dəyişən tələbləri arasındakı uyğunsuzluğun azaldılması və onları 

rəqabəqabiliyyətli kadr olaraq yetişdirilməsi üçün təhsil proqramlarının işəgötürənlərlə birgə 

hazırlanması, praktiki təlim və iş əsaslı öyrənmənin genişləndirilməsi kimi istiqamətlər aktual 

olaraq qalacaqdır. 
Heydər Əliyev adına Beynəlxalq Təhsil Qrantı” proqramının təşviqi məqsədilə xarici 

dövlətlərin aidiyyəti qurumları ilə keçirilən görüşlərdə Azərbaycanda ali təhsil imkanları barədə 

məlumat verilmiş və namizədlərin irəli sürülməsi təşviq edilmişdir. Seçim prosesinin 

davamlılığını təmin etmək üçün əsas və ehtiyat namizədlər mexanizmi tətbiq olunmuşdur. 

Proqramın effektivliyinin artırılması məqsədilə tərəfdaş ölkələrlə kommunikasiyanın 

gücləndirilməsi və yüksək motivasiyalı namizədlərin təqdim olunmasının təşviqi nəzərdə 

tutulur. 

Strateji Hədəf 6: Dövlət müəssisələrində çalışanların peşəkarlığının inkişaf 
etdirilməsi və dövlət qulluğunun xüsusi növü üzrə kadrların hazırlanması 

Təlim iştirakçısı 

14 246 

DİM tərəfindən 

Aqrar təlim 

9 116 

fermer 

Vergi təlimi 

8 632 

dinləyici 
 

Dövlət idarəçiliyində səmərəliliyin artırılması, institusional potensialın gücləndirilməsi və 

keyfiyyətli ictimai xidmətlərin göstərilməsi məqsədilə dövlət qulluqçularının və dövlət 

qulluğunun xüsusi növü üzrə xidmət keçən şəxslərin peşəkar bilik və bacarıqlarının davamlı 

inkişafının təmin edilməsi strateji hədəfin əsas istiqamətlərindən biridir. Bu məqsədlə 

ixtisasartırma, yenidənhazırlanma və davamlı peşəkar inkişaf proqramlarının əhatə dairəsinin 

genişləndirilməsi, müasir təlim metodlarının tətbiqi və beynəlxalq əməkdaşlığın inkişaf 

etdirilməsi istiqamətində tədbirlər həyata keçirilmişdir. 

Hesabat dövründə dövlət qulluqçularının və dövlət sektorunda çalışan əməkdaşların 

peşəkar inkişafı istiqamətində digər dövlət qurumları tərəfindən də təlim və ixtisasartırma 

tədbirləri həyata keçirilmişdir. Görülmüş tədbirlər dövlət sektorunda institusional potensialın və 

insan kapitalının inkişafına, peşəkar kadr hazırlığının gücləndirilməsinə və dövlət idarəçiliyində 

səmərəliliyin artırılmasına töhfə vermişdir. 

Proqram 6. İnsan kapitalının inkişafı və kadrların peşəkar fəaliyyətinin 
stimullaşdırılması 

Azərbaycan Respublikasının Maliyyə Nazirliyinin monitorinq hesabatına əsasən, 

proqram üzrə tədbirlərin icra səviyyəsi 95,6 faiz təşkil etmişdir. 

Bu çərçivədə, dövlət qurumlarının tabeliyində fəaliyyət göstərən təlim və təhsil müəssisələri 

tərəfindən də ömürboyu təhsil və peşəkar inkişaf istiqamətində müxtəlif tədbirlər həyata 

keçirilmişdir. Hesabat dövründə həmin qurumlar üzrə əldə olunmuş əsas nəticələr 

aşağıdakılardır: 
Fövqəladə Hallar Nazirliyinin Akademiyasında 2025-ci ildə ümumilikdə 604 nəfərin təhsili 

təmin edilmiş, tədris prosesi 97 nəfər təhsilverən tərəfindən həyata keçirilmişdir. Ali təhsil 

pilləsini bitirən məzunların orta müvəffəqiyyət göstəricisi plan göstəricisini üstələmiş, tədbirin 

icrası üçün ayrılmış dövlət büdcəsi vəsaitindən səmərəli istifadə təmin edilmişdir. 

Kənd Təsərrüfatı Nazirliyi yanında Aqrar Xidmətlər Agentliyinin Aqrar Təlim Mərkəzi və 

onun regional qurumları tərəfindən 2025-ci il ərzində 52 rayon üzrə 952 təlim keçirilmiş, 

ümumilikdə 9 116 fermer və aqrar sahəyə maraq göstərən şəxs təlimlərə cəlb edilmişdir. 

İşğaldan azad olunmuş ərazilərdə yaşayan əhali üçün 12 moduldan ibarət xüsusi təlim 

proqramları təşkil edilmiş, Zəngilan, Xocalı və Laçın rayonlarında kənd təsərrüfatı sahəsində 

bilik və bacarıqların artırılmasına yönəlmiş tədbirlər həyata keçirilmişdir. Kursu uğurla bitirən 

351 sakin sertifikat əldə etmişdir ki, bu sertifikat fermerlərin icarə torpaq əldə etməsi prosesində 

onlara əlavə üstünlük qazandırmışdır. Bundan başqa, ölkə üzrə aparılan sorğuda 6 718 

fermer iştirak edib və nəticələr aqrar sahədə ehtiyacların dəqiq müəyyənləşdirilməsinə imkan 

vermişdir. Maarifləndirmə istiqamətində 74 sosial media paylaşımı hazırlanmış, 117 növdə 59 

900 buklet, broşur və tövsiyə materialı paylanmış, həmçinin 27 maarifləndirici videoçarx 

hazırlanmışdır. Aqrar sahəyə maraq göstərən şəxslər üçün “Təkmilləşmə, Aqrar Rifah və 

Liderlik Akademiyası – TARLA” elektron təlim platforması istifadəyə verilmişdir. 

İqtisadiyyat Nazirliyi yanında Dövlət Vergi Xidmətinin Tədris Mərkəzi tərəfindən 2025-ci 

ildə təşkil edilmiş təlimlərə 8 632 dinləyici cəlb olunmuşdur. Təlimlər yeni qəbul olunmuş 

əməkdaşların peşə hazırlığı, ixtisasartırma, rəhbər kadr ehtiyatının hazırlanması və xüsusi 

təyinatlı proqramlar istiqamətlərini əhatə etmişdir. Fərdi İnkişaf Portalı vasitəsilə əyani və 

onlayn təlimlər təşkil olunmuş, Vergi Məcəlləsinə edilmiş dəyişikliklər, institusional islahatlar, 

rəqəmsal səriştələr və kibertəhlükəsizlik mövzuları üzrə əməkdaşların bilik və bacarıqlarının 

təkmilləşdirilməsi istiqamətində tədbirlər həyata keçirilmişdir. Eyni zamanda, beynəlxalq 

əməkdaşlığın genişləndirilməsi və gənc kadrların hazırlanması məqsədilə yeni təşəbbüslər 

reallaşdırılmışdır. 

Daxili İşlər Nazirliyinin Polis Akademiyasında, Sıra və Komanda Rəisi Heyətinin Hazırlığı 

Məktəbində və Xüsusi Təyinatlı Təlim Mərkəzində hüquq-mühafizə orqanları üçün peşəkar 

kadr hazırlığı və ixtisasartırma fəaliyyəti davam etdirilmişdir. Bununla yanaşı, Daxili Qoşunların 

Hərbi İnstitutunda əlavə təhsil üzrə hazırlıq həyata keçirilmiş, beynəlxalq əməkdaşlıq 

çərçivəsində xarici tərəfdaşlarla birgə tədris tədbirləri təşkil edilmişdir. 

Ədliyyə Akademiyasında 2025-ci ildə ümumilikdə 9 710 nəfər müxtəlif təlim və 

ixtisasartırma proqramlarına cəlb olunmuşdur. Hesabat dövründə hakimlər, məhkəmə aparatı 

əməkdaşları, vəkillər, dövlət və qeyri-dövlət qurumlarının nümayəndələri üçün icbari və 

ixtisasartırma təlimləri təşkil edilmiş, iştirakçıların sayı əvvəlki illə müqayisədə artmışdır. 

Azərbaycan Respublikasının Prezidenti yanında Dövlət İdarəçilik Akademiyasında 2025-ci 

il ərzində dövlət qulluqçularının peşəkar inkişafının təmin edilməsi məqsədilə  dövlət sifarişi 

əsasında intensiv yenidən ixtisaslaşdırma və qısamüddətli yenidənhazırlanma proqramları 

həyata keçirilmişdir. Dövlət qulluqçuları üçün magistratura pilləsi üzrə əlavə təhsil proqramına 

75 nəfər cəlb edilmiş, 3 000-dən çox dövlət qulluqçusu müxtəlif istiqamətlər üzrə təşkil olunan 

qısamüddətli kurs və təlimlərdə iştirak etmişdir. Həyata keçirilən tədbirlər dövlət idarəçiliyi 

sahəsində insan kapitalının inkişafına, peşəkar bilik və bacarıqların təkmilləşdirilməsinə və 

ömürboyu təhsil imkanlarının genişləndirilməsinə töhfə vermişdir. 

Rəqəmsal İnkişaf və Nəqliyyat Nazirliyinin tabeliyində fəaliyyət göstərən İnnovasiya və 

Rəqəmsal İnkişaf Agentliyi tərəfindən 2025-ci ildə dövlət sektorunda rəqəmsal bacarıqların 

inkişaf etdirilməsi məqsədilə "Rəqəmsal Akademiya" proqramı həyata keçirilmişdir. Proqram 

çərçivəsində dövlət qurumlarının rəhbər vəzifəli əməkdaşları üçün beynəlxalq təcrübənin 

öyrənilməsinə yönəlmiş strateji sessiyalar təşkil edilmiş, Almaniya, Səudiyyə Ərəbistanı və 

Sinqapura işgüzar səfərlər həyata keçirilmişdir. Bununla yanaşı, EPAM Systems şirkəti ilə 

əməkdaşlıq çərçivəsində dövlət qurumlarının nümayəndələri üçün rəqəmsal transformasiya, 

innovativ idarəetmə və data əsaslı qərar qəbuletmə sahələrini əhatə edən onlayn təlim 

proqramları təşkil olunmuşdur. Həyata keçirilən tədbirlər dövlət sektorunda rəqəmsal 

kompetensiyaların inkişaf etdirilməsinə xidmət etmişdir.  

Azərbaycan Respublikası Prezidentinin 2022-ci il 22 iyul tarixli 3378 nömrəli Sərəncamı ilə 

təsdiq edilmiş “Azərbaycan Respublikasının 2022-2026-cı illərdə sosial-iqtisadi inkişaf 

Strategiyası”nın 3.1.9-cu fəaliyyət istiqamətinin (dövlət qulluğunda və iqtisadi idarəetmədə 

effektivliyin artırılması) 1-3-cü bəndlərində nəzərdə tutulmuş tədbirlər üzrə Dövlət İmtahan 

Mərkəzi əsas icraçı qurum olaraq müəyyən edildiyindən, 2025-ci il ərzində Dövlət İmtahan 

Mərkəzi tərəfindən dövlət qulluqçularının peşəkar inkişafı, idarəetmə bacarıqlarının 

gücləndirilməsi və dövlət qulluğu sahəsində insan kapitalının inkişafı istiqamətində 

genişmiqyaslı təlim və maarifləndirmə tədbirləri həyata keçirilmişdir.  

Hesabat dövründə Bakı şəhəri və regionlarda mərkəzi icra hakimiyyəti, yerli icra 

hakimiyyəti, məhkəmə və dövlət qulluğunun xüsusi növünə aid dövlət orqanlarında qulluq 

keçən dövlət qulluqçularının iştirakı ilə 31 təlim modulu üzrə təşkil olunan 348 təlimdə 

ümumilikdə 14 246 iştirak qeydə alınmışdır.  

Həyata keçirilən tədbirlər dövlət qulluqçularının peşəkar bilik və bacarıqlarının inkişafına, 

səriştə əsaslı idarəetmənin tətbiqinə, institusional potensialın gücləndirilməsinə və dövlət 

qulluğunda insan kapitalının inkişafına mühüm töhfə vermişdir. 

Hesabat dövründə müxtəlif dövlət qurumlarının tədris müəssisələrində həyata keçirilən 

peşəkar inkişaf və ixtisasartırma tədbirləri dövlət sektorunda insan kapitalının 

gücləndirilməsinə, institusional potensialın artırılmasına, müasir idarəetmə yanaşmalarının 

tətbiqinə və ictimai xidmətlərin keyfiyyətinin yüksəldilməsinə mühüm töhfə vermişdir. 

Əsas çağırışlar: 
2025-ci ildə əldə olunmuş nəticələrə baxmayaraq, dövlət sektorunda peşəkar inkişaf 

sisteminin daha da təkmilləşdirilməsi zərurəti qalmaqdadır. Müxtəlif dövlət qurumlarında 

peşəkar inkişaf proqramlarının məzmununun vahid yanaşmalar əsasında formalaşdırılması, 

rəqəmsal bacarıqlar üzrə təlimlərin genişləndirilməsi, təlim nəticələrinin qiymətləndirilməsi 

mexanizmlərinin gücləndirilməsi və beynəlxalq təcrübənin daha geniş tətbiqi məqsədəuyğun 

hesab edilir. 

Bununla yanaşı, dövlət qulluqçuları və dövlət qulluğunun xüsusi növü üzrə xidmət keçən 

şəxslər üçün müasir kompetensiyalara əsaslanan təlim proqramlarının hazırlanması, 

qurumlararası əməkdaşlığın genişləndirilməsi, distant təhsil imkanlarının inkişaf etdirilməsi və 

peşəkar inkişafın nəticələrinin monitorinqi sisteminin təkmilləşdirilməsi növbəti dövr üçün 

prioritet istiqamətlərdən biri olaraq qalır. 

Strateji Hədəf 7: Elmi tədqiqatların və innovasiyaların inkişafının, elm və təhsilin 
inteqrasiyasının təmin edilməsi 

İmpakt faktorlu məqalə 

6 113 

hədəf: 3 500 

Tədqiqatçı mükafatı 

300 

hər ay 

 

Q1 və Q2 kateqoriyalı  
elmi nəşr 

  69% 

 

Strateji hədəf ölkədə elmi tədqiqatların keyfiyyətinin və beynəlxalq rəqabətqabiliyyətliliyinin 

artırılmasına, əldə olunan tədqiqat nəticələrinin nüfuzlu beynəlxalq elmi nəşrlərdə dərcinin 

təşviq edilməsinə, eləcə də milli elmi potensialın qlobal elmi məkanla inteqrasiyasının daha da 

gücləndirilməsinə yönəlmişdir. Bu məqsədlə beynəlxalq impakt faktorlu jurnallarda çap olunan 

məqalələrin sayı əsas nəticə göstəricisi kimi müəyyən edilmiş və 2025-ci il üçün 3 500 məqalə 

hədəfi nəzərdə tutulmuşdur. Göstərici ölkənin elmi məhsuldarlığının, beynəlxalq elmi 

əməkdaşlığının və tədqiqat potensialının inkişaf səviyyəsini əks etdirən mühüm indikatorlardan 

biridir. 

2025-ci il üzrə beynəlxalq impakt faktorlu jurnallarda çap olunan məqalələrin faktiki sayı 6 

113 olmuşdur. Əldə edilmiş nəticələr strateji hədəfin uğurla icra olunduğunu, elmi nəşr 

fəallığının əhəmiyyətli dərəcədə artdığını və Azərbaycan tədqiqatçılarının beynəlxalq elmi 

platformalarda təmsilçiliyinin gücləndiyini göstərir. Elmi fəaliyyətin qiymətləndirilməsində 

kəmiyyət göstəriciləri ilə yanaşı, keyfiyyət göstəricilərinin təhlili də mühüm əhəmiyyət kəsb edir. 

Elmi tədqiqatların keyfiyyət səviyyəsi əsasən SCOPUS və Web of Science elmi bazalarında 



   
 

43 
 

indekslənən Q1 və Q2 kvartil jurnallarda dərc olunan elmi işlərin sayı ilə müəyyən edilir. 

Aparılan təhlillərə əsasən, 2025-ci ildə impakt faktorlu jurnallarda nəşr edilən elmi işlərin payı 

ümumi nəşrlərin 69%-ni təşkil etmişdir ki, bu da ölkənin elmi potensialının artımını əks etdirən 

əhəmiyyətli göstərici kimi qiymətləndirilir. 

 
Plan göstəricisinin əhəmiyyətli dərəcədə üstələnməsi son illərdə elmi fəaliyyətin təşviqi və 

beynəlxalq elmi məkanla inteqrasiyanın gücləndirilməsi istiqamətində həyata keçirilmiş sistemli 

tədbirlərin nəticəsi olmuşdur. Hesabat dövründə tədqiqatçıların beynəlxalq impakt faktorlu 

jurnallarda məqalə dərcinə görə mükafatlandırılması mexanizmlərinin tətbiqi, eləcə də 

məqalələrin hazırlanması, elmi nəşr strategiyaları və uyğun nəşr platformalarının seçilməsi 

üzrə yerli və beynəlxalq ekspertlərin iştirakı ilə təşkil olunmuş təlimlər tədqiqatçıların elmi nəşr 

fəaliyyətinin aktivləşməsinə mühüm töhfə vermişdir.  

Eyni zamanda, beynəlxalq jurnallarda, o cümlədən nüfuzlu nəşriyyat platformalarında 

məqalələrin dərcinin dəstəklənməsi, yerli elmi jurnalların beynəlxalq standartlara 

uyğunlaşdırılması və “Scopus”, “Web of Science” və “ProQuest Central” kimi beynəlxalq 

elmmetrik və akademik məlumat bazalarına inteqrasiyasının təşviqi ölkənin elmi nəşr 

potensialının genişlənməsinə şərait yaratmışdır.  

Nəticədə həyata keçirilən tədbirlər beynəlxalq impakt faktorlu jurnallarda dərc olunan 

məqalələrin sayının nəzərdə tutulmuş hədəfi əhəmiyyətli dərəcədə üstələməsinə və ölkənin 

beynəlxalq elmi nəşr göstəricilərinin yüksəlməsinə şərait yaratmışdır. Qeyd edək ki, “ProQuest 

Central” platforması dünya üzrə akkreditasiyaya malik ali təhsil müəssisələrinin təxminən 80–

90%-də istifadə olunan əsas akademik resurs bazalarından biridir. 

Proqram 7. Təhsil sahəsində tətbiqi tədqiqatlar 
Azərbaycan Respublikasının Maliyyə Nazirliyinin monitorinq hesabatına əsasən, proqram üzrə 

tədbirlərin icra səviyyəsi 99,8 faiz təşkil etmişdir. 

Altproqram 7.1. Elmi-tədqiqat institutlarının fəaliyyəti 
Azərbaycan Respublikası Nazirlər Kabinetinin 2 may 2025-ci il tarixli 275s nömrəli 

Sərəncamı ilə təsdiq edilmiş “Azərbaycan Respublikasının ali təhsil müəssisələrinin, elmi 

69% 31%

Elmi nəşrlərin kvartillər üzrə paylanması (2025)

Q1 və Q2 Q3 və Q4

müəssisə və təşkilatların 2025-ci il üçün doktorant hazırlığı üzrə qəbul planlarına əsasən cari 

ildə Azərbaycan Respublikasının Təhsil İnstitutuna ümumilikdə 13 yer ayrılmışdır. 
Cari ildə ayrılmış 13 yerə sənəd təqdim etmiş 35 nəfər iddiaçıdan ixtisası uyğun olan 33 

nəfər imtahanlarda iştirak etmiş, 12 nəfər hər üç fəndən (Xarici dil, fəlsəfə, ixtisas fənni) 

imtahanları uğurla vermiş, onlardan 2 nəfəri müsabiqədən keçməmiş, 10 nəfəri doktoranturada 

təhsil almaq hüququ qazanmışdır. 

Mövcud qaydalara əsasən xarici dil imtahanından uğurlu nəticə əldə etmiş iddiaçılar, 

fəlsəfə imtahanına buraxılır, fəlsəfədən də məqbul alanların ixtisas imtahanında iştirakı təmin 

olunur. 2025-ci ildə xarici dil imtahanında iştirak edən 33 nəfərdən 16 nəfəri (48,5%) müsbət 

nəticə əldə etmişdir. Həmin 16 nəfər iddiaçı fəlsəfə fənnindən imtahanda iştirak etmiş, onların 

da 12 nəfəri  (75%) "məqbul" qiymət almışdır. Nəticə olaraq 12 nəfər ixtisas imtahanında iştirak 

hüququ qazanmışdır. Onların hər biri ixtisas fənindən müvəffəq nəticə göstərmişdir. Lakin 

5802.01-Təhsilin təşkili və planlaşdırılması ixtisası üzrə 1 əyani (büdcə hesabına) yerə 3 nəfər 

sənəd təqdim etmiş, 1 nəfər qəbul olmuş, 2 nəfər isə məqbul qiymətlər alsa da, müsabiqədən 

keçməmişdirlər. 

Bununla yanaşı, Bakı Dövlət Universitetinin tabeliyində fəaliyyət göstərən elmi-tədqiqat 

institutlarında elmi tədqiqatların aparılması, elmi nəticələrin nəşri və tədris prosesinə 

inteqrasiyası istiqamətində fəaliyyət davam etdirilmişdir. 

Altproqram 7.2. Qlobal çağırışlar nəzərə alınmaqla yeni istiqamətlər üzrə elmi 
tədqiqatların stimullaşdırılması, beynəlxalq reytinqlərdə ölkənin tədqiqat mövqeyinin 

yaxşılaşdırılması 
Beynəlxalq impakt faktorlu elmi jurnallarda dərc olunan məqalələrin sayının artırılması yolu 

ilə Azərbaycanın beynəlxalq elmi mühitdə mövqeyinin gücləndirilməsi məqsədilə 2025-ci il 

ərzində alimlərin mükafatlandırılması layihəsi həyata keçirilmişdir. Sözügedən layihə 

çərçivəsində Nazirliyin tabeliyində olan 22 elmi müəssisədən hər ay ümumilikdə 300-ə yaxın 

tədqiqatçı mükafatlandırılmışdır. 

Strateji Hədəf 8: Xarici ölkələrin nüfuzlu universitetlərində Azərbaycanşünaslığın 
təşviqinin davam etdirilməsi 

 

İcra səviyyəsi 

62,5% 

əsas çağırış 

Elmi tədqiqat 

6 

iş icra edilib 

Beynəlxalq tədbir 

33 

konfrans 

Azərbaycanın tarixi, dili, mədəniyyəti və milli-mənəvi dəyərlərinin beynəlxalq akademik 

mühitdə təbliği ölkənin humanitar diplomatiyasının və elmi-təhsil əməkdaşlığının mühüm 

istiqamətlərindən biridir. Xarici ölkələrin nüfuzlu ali təhsil və elmi-tədqiqat müəssisələrində 

Azərbaycanşünaslıq üzrə tədris və tədqiqat fəaliyyətinin dəstəklənməsi, bu sahədə elmi 

əməkdaşlığın genişləndirilməsi, Azərbaycan haqqında obyektiv elmi biliklərin yayılması və 

beynəlxalq akademik əlaqələrin möhkəmləndirilməsi strateji hədəfin əsas prioritetlərini təşkil 

edir. 

Proqram üzrə icra səviyyəsinin aşağı olmasının əsas səbəbi yaradılması nəzərdə tutulan 

"Əcnəbi Vətəndaşlar üçün Azərbaycan Dilinin Elektron Platforması"nın yaradılmamasıdır. 

Eyni zamanda, 2025-ci il ərzində xarici ali təhsil və elmi-tədqiqat müəssisələrində 

Azərbaycanşünaslıq istiqamətində tədqiqatların və elmi əməkdaşlığın təşviqi məqsədilə 

müxtəlif tədbirlər həyata keçirilmişdir. Hesabat dövründə 6 elmi-tədqiqat işi icra edilmiş, 33 

beynəlxalq tədbir və konfrans təşkil olunmuş, 100 tədqiqatçı proqram çərçivəsində 

dəstəklənmiş, həmçinin təhsil və inkişaf layihələri vasitəsilə 5 xarici icmanın fəaliyyəti 

dəstəklənmişdir. Bununla yanaşı, ictimai mühazirələrin təşkili, xarici tədqiqatçıların cəlb 

edilməsi, elmi məqalələrin və nəşrlərin hazırlanması, eləcə də Azərbaycan dilinin elektron 

platformasının tətbiqi üzrə nəzərdə tutulmuş tədbirlər tam həcmdə icra olunmamışdır. Bu 

istiqamətdə fəaliyyətin davam etdirilməsi Azərbaycanşünaslığın beynəlxalq akademik mühitdə 

daha geniş təşviqinə və xarici elmi əməkdaşlığın gücləndirilməsinə xidmət edəcəkdir. 

Həyata keçirilən tədbirlər Azərbaycanşünaslıq istiqamətində beynəlxalq elmi əməkdaşlığın 

inkişafına, ölkəmizin elmi və mədəni irsinin xarici akademik mühitdə tanıdılmasına və bu 

sahədə beynəlxalq tərəfdaşlıq əlaqələrinin möhkəmləndirilməsinə xidmət etmişdir. 

Əsas çağırışlar: 
Azərbaycanşünaslığın beynəlxalq akademik mühitdə daha geniş təşviqi, elmi 

əməkdaşlığın gücləndirilməsi və strateji hədəf üzrə icra səviyyəsinin yüksəldilməsi məqsədilə 

növbəti dövrdə göstərilən tədbirlərin operativ həyata keçirilməsi, maliyyə vəsaitlərinin təyinatı 

Proqram 8. Xarici ölkələrin nüfuzlu universitetlərində Azərbaycanşünaslığın 
təşviqi 

Azərbaycan Respublikasının Maliyyə Nazirliyinin monitorinq hesabatına əsasən, 

proqram üzrə tədbirlərin icra səviyyəsi 62,5 faiz təşkil etmişdir. 

üzrə səmərəli istifadəsinə nəzarətin gücləndirilməsi və icra prosesində yaranan çətinliklərin 

vaxtında aradan qaldırılması tövsiyə olunur. 

Strateji Hədəf 9: Erkən yaşlardan rəqəmsal səriştələrin artırılması, İKT-nin təhsildə 
tətbiqi və distant təhsil imkanlarının genişləndirilməsi 

Şagird-kompüter 

1:7 

hədəf: 1:6 

Kompüter sayı 

236 295 

ədəd 

Fiber-optik əhatə 

81% 

məktəb 

 

Strateji hədəf çərçivəsində erkən yaşlardan rəqəmsal səriştələrin inkişafı, informasiya-

kommunikasiya texnologiyalarının təhsildə tətbiqinin genişləndirilməsi və distant təhsil 

imkanlarının artırılması istiqamətində mühüm nəticələr əldə edilmişdir. 

"Azərbaycan Respublikasının 2022–2026-cı illərdə sosial-iqtisadi inkişaf Strategiyası"nda 

müəyyən edilmiş hədəflərdən biri ümumi təhsil müəssisələrində şagird-kompüter nisbətinin 

dövrün sonunadək 6 şagirdə 1 kompüter səviyyəsinə çatdırılmasıdır. Bu istiqamətdə həyata 

keçirilən tədbirlər nəticəsində göstəricidə əhəmiyyətli irəliləyiş təmin edilmişdir. Belə ki, 2022-

ci ildə 36 şagirdə 1 kompüter təşkil edən nisbət 2025-ci ildə 7 şagirdə 1 kompüterədək 

yaxşılaşdırılmışdır. 

2025-ci il ərzində keçirilmiş satınalma prosedurları nəticəsində ümumi təhsil müəssisələri 

üçün 47 210 ədəd kompüter avadanlığı alınmışdır. Bununla da təhsil müəssisələrində istifadə 

olunan kompüterlərin ümumi sayı 236 295-ə çatdırılmışdır. Ölkə üzrə ümumi təhsil 

müəssisələrində təhsil alan 1 598 384 şagird nəzərə alınmaqla, şagird-kompüter nisbəti 1:7 

səviyyəsinə yüksəlmiş və strateji hədəfə yaxınlaşma təmin edilmişdir. 

Eyni zamanda, rəqəmsal təhsil infrastrukturunun gücləndirilməsi istiqamətində həyata 

keçirilən tədbirlər nəticəsində ümumi təhsil müəssisələrinin Azərbaycan Təhsil Şəbəkəsinə 

(ATŞ) yüksəksürətli (fiber-optik) internet və intranet bağlantısı ilə təminat səviyyəsi 81 faizə 

çatdırılmışdır. Bu, rəqəmsal təhsil resurslarından istifadənin genişlənməsinə, tədris prosesində 

İKT həllərinin tətbiqinin artırılmasına və distant təhsil imkanlarının daha da inkişaf etdirilməsinə 

əlverişli şərait yaratmışdır. 

Proqram 9. Təhsil sisteminin rəqəmsallaşdırılması 
Azərbaycan Respublikasının Maliyyə Nazirliyinin monitorinq hesabatına əsasən, proqram 

üzrə tədbirlərin icra səviyyəsi 100,0 faiz təşkil etmişdir. 

ATŞ yüksəksürətli (fiber optik) internet və intranetə çıxışının təmin olunması məqsədilə 

təhsil müəssisələrinin sinif otaqları daxili şəbəkə ilə təmin edilmişdir. Bütün təhsil pillələri üzrə 

informasiya sistemlərinin təkmilləşdirilməsi və genişləndirilməsi işləri aparılmış, sistemlərin 

saxlanması və operatorluğu təmin edilmişdir. Bununla yanaşı data mərkəzi və təhsil 

müəssisələri şəbəkənin dayanıqlılığının, o cümlədən fasiləsiz fəaliyyətinin təmin olunması 

məqsədilə müvafiq avadanlıqlarla və onlara məxsus lisenziyalarla təmin edilmişdir. 

Müasir təhsil mühitinin formalaşdırılması və informasiya cəmiyyətinin tələblərinə 

uyğunlaşdırılması məqsədilə ümumi təhsil müəssisələrinin yüksəksürətli fiber-optik internet və 

daxili intranet şəbəkəsinə çıxışı əhəmiyyətli dərəcədə genişləndirilmişdir. Bu fəaliyyətlər 

çərçivəsində təhsil müəssisələrinin sinif otaqları daxili lokal şəbəkə sistemləri və simsiz internet 

nöqtələri ilə tam təmin edilmişdir. Məlumatların təhlükəsizliyini və sistemlərin rəqəmsal 

dayanıqlılığını təmin etmək məqsədilə mərkəzləşdirilmiş Data Mərkəzinin və təhsil 

müəssisələrinin server infrastrukturunun gücü artırılmış, fasiləsiz enerji və soyutma sistemləri 

ilə təchizat yenilənmişdir. Bununla yanaşı, şəbəkənin kibertəhlükəsizliyini təmin etmək üçün 

müasir təhlükəsizlik avadanlıqları quraşdırılmış və müvafiq proqram təminatı lisenziyaları tam 

təmin edilərək yenilənmişdir. Bütün təhsil pillələri üzrə mövcud olan informasiya sistemləri, 

təkmilləşdirilmiş, onların vahid rəqəmsal ekosistemdə inteqrasiyası və davamlı operatorluğu 

uğurla reallaşdırılmışdır. 

Rəqəmsallaşmanın effektivliyini və davamlılığını qorumaq üçün təhsil müəssisələrində 

daxili şəbəkə nasazlıqlarının operativ aradan qaldırılması məqsədilə texniki dəstək xidmətləri 

(Helpdesk) daha da optimallaşdırılmışdır. Eyni zamanda, müəllimlərin rəqəmsal 

kompetensiyalarının beynəlxalq çərçivələr əsasında artırılması istiqamətində mütəmadi 

təlimlərin keçirilmişdir. 

2025-2026-cı tədris ilindən etibarən Bakı şəhərində fəaliyyət göstərən ümumi təhsil 

müəssisələrində “Rəqəmsal məktəb” platformasının tətbiqinə başlanılmışdır. “Rəqəmsal 

məktəb” platformasının tətbiqi nəticəsində kağız jurnalların istifadəsinin ləğvi, davamiyyət, 

qiymətləndirmə və intizam məlumatlarının tam rəqəmsallaşdırılması, tədris və idarəetmə 

proseslərinin vahid platforma üzərindən təşkili, məktəb rəhbərliyi üçün real vaxt rejimində 

nəzarət və məlumat əsaslı qərarvermə imkanlarının genişləndirilməsi təmin edilmiş, risk 

qrupuna daxil olan şagirdlərin mərkəzləşdirilmiş qaydada izlənməsi və erkən müdaxilə 

mexanizmlərinin formalaşdırılması üçün şərait yaradılmışdır. Eyni zamanda, müəllimlərin 

gündəlik inzibati iş yükü azaldılmış, valideynlərin şagirdlərin dərs cədvəli, davamiyyəti və 

nailiyyəti barədə operativ məlumat əldə etməsi, məktəb–valideyn ünsiyyətinin gücləndirilməsi, 

şagird nailiyyətlərinin izlənilməsi və təhlili üçün məlumat bazasının formalaşdırılması, valideyn 

sorğuları vasitəsilə məktəb mühiti üzrə sistemli və mütəmadi rəylərin əldə edilməsi, eləcə də 

məktəbdə şəffaflıq və hesabatlılıq səviyyəsinin artırılması təmin olunmuşdur. Növbəti tədris 

ilindən platformanın tətbiq miqyasının mərhələli şəkildə genişləndirilməsi və respublikanın 

digər böyük şəhərlərində də tətbiqi planlaşdırılır. 

“Rəqəmsal bacarıqlar” layihəsinin məqsədi şagirdlərin İKT sahəsində bilik və bacarıqlarını 

inkişaf etdirmək, onların informasiya məkanında məqsədyönlü və səmərəli fəaliyyətini təmin 

etməkdir. Layihə şagirdlərdə rəqəmsal savadlılıq, alqoritmik düşüncə və müasir 

texnologiyalardan düzgün istifadə bacarıqlarının formalaşmasına xidmət edir. 2017-ci ildən 

ölkədə tətbiq olunan layihə hər il əhatə dairəsini genişləndirərək 2025-ci ildə 771 ümumi təhsil 

müəssisəsini və 528 000 şagirdi əhatə etmişdir. 

Rəqəmsal təhsil infrastrukturunun genişləndirilməsi təhsil sisteminin dayanıqlığının 

artırılmasına, elektron idarəetmənin inkişafına və təhsil xidmətlərinin əlçatanlığının 

yüksəldilməsinə şərait yaratmışdır. 

Strateji Hədəf 10: Təhsilalan və təhsilverənlər üçün təhsil şəraitinin təmin edilməsi 

Təmir olunan müəssisə 

47 

20-si yekunlaşıb 

Laboratoriya dəsti 

522 

fizika/kimya/biologiya 

STEAM avadanlığı 

11 199 

157 adda 
 

Keyfiyyətli və inklüziv təhsilin təmin olunması üçün səmərəli idarəetmə sistemi, güclü 

keyfiyyət təminatı mexanizmləri və müasir maddi-texniki baza mühüm əhəmiyyət kəsb edir. 

Təhsil sistemində idarəetmənin təkmilləşdirilməsi qərarların məlumatlara əsaslanmasını, 

resurslardan səmərəli istifadəni, şəffaflığın və hesabatlılığın artırılmasını təmin etməklə təhsil 

xidmətlərinin keyfiyyətinin yüksəldilməsinə xidmət edir. Eyni zamanda, akkreditasiya və 

kvalifikasiyaların tanınması mexanizmləri təhsil müəssisələrinin fəaliyyətinin keyfiyyət 

standartlarına uyğunluğunu qiymətləndirməyə, əldə edilmiş təhsil nəticələrinin etibarlılığını və 

beynəlxalq tanınmasını gücləndirməyə imkan yaradır. 

Təhsil müəssisələrinin müasir tədris vasitələri və laboratoriyalarla təchiz edilməsi, eləcə də 

təhsil infrastrukturunun yenilənməsi və cari təmir işlərinin həyata keçirilməsi təlim mühitinin 

keyfiyyətinin yüksəldilməsinə, rəqəmsal və praktik bacarıqların inkişafına, təhsilalanlar və 

təhsilverənlər üçün təhlükəsiz, əlçatan və müasir təhsil şəraitinin formalaşdırılmasına mühüm 

töhfə verir. Bu tədbirlər təhsil sisteminin dayanıqlığının və keyfiyyətinin artırılması ilə yanaşı, 

ölkənin insan kapitalının inkişafına xidmət edən əsas istiqamətlərdən biridir. 

Proqram 10. Təhsil sistemində idarəetmə sisteminin təkmilləşdirilməsi və maddi 
texniki təminat 

Azərbaycan Respublikasının Maliyyə Nazirliyinin monitorinq hesabatına əsasən, proqram 

üzrə tədbirlərin icra səviyyəsi 99,5 faiz təşkil etmişdir. 

Altproqram 10.1. Təhsil sistemində  idarəetmənin  təkmilləşdirilməsi 
2025-ci ildə 11 ali təhsil müəssisəsində institusional, 14 ali təhsil müəssisəsində 

"Məktəbəqədər təhsil", 3 ali təhsil müəssisəsində isə "İbtidai sinif müəllimliyi" ixtisası üzrə təkrar 

proqram akkreditasiyası həyata keçirilmişdir. Hesabat dövründə "Təhsil müəssisələrinin 

akkreditasiyası Qaydaları" təkmilləşdirilmiş və Azərbaycan Respublikası Nazirlər Kabinetinin 2 

dekabr 2025-ci il tarixli qərarı ilə təsdiq edilmişdir. Bununla yanaşı, ali və orta ixtisas təhsili 

müəssisələri üzrə akkreditasiya meyarları yenilənmiş, maraqlı tərəflərin və ekspertlərin iştirakı 

ilə təkmilləşdirilərək təsdiq üçün təqdim edilmişdir. 

Ali təhsildə keyfiyyət təminatının inkişafı məqsədilə akkreditasiya proseslərinə hazırlıq, 

daxili və xarici keyfiyyət təminatı, institusional idarəetmə və beynəlxalq təcrübənin 

paylaşılmasına həsr olunmuş milli və beynəlxalq tədbirlər təşkil edilmişdir. 

2025-ci ildə xarici kvalifikasiyaların tanınması üzrə 5 392 müraciət daxil olmuş, onlardan 4 

524-ü üzrə müsbət qərar qəbul edilmişdir. Qeyri-formal və informal təhsilin tanınması 

istiqamətində isə 343 müraciət qəbul edilmiş, qiymətləndirməni uğurla başa vuran 203 nəfərə 

peşə sənədi verilmişdir. Eyni zamanda, tanınma mexanizminin əhatə dairəsinin 

genişləndirilməsi məqsədilə 5 yeni peşə ixtisası üzrə qiymətləndirmə prosesinə başlanılmışdır. 

Altproqram 10.2. Təhsil sistemində maddi-texniki təminatın yaxşılaşdırılması 
2025-ci ildə dövlət əsaslı vəsait qoyuluşu (investisiya xərcləri) hesabına Nazirliyin sifarişi 

ilə təhsil infrastrukturu layihələrinin icrası davam etdirilmişdir. Təhsil müəssisələri şəbəkəsinin 

genişləndirilməsi, yeni müəssisələrin tikintisi və əsaslı təmiri istiqamətində ümumilikdə 47 təhsil 

müəssisəsi üzrə işlər aparılmış, onlardan 20-də tikinti və ya əsaslı təmir işləri 

yekunlaşdırılmışdır. İcra edilən layihələr 3 peşə təhsili müəssisəsini, 3 məktəbdənkənar təhsil 

müəssisəsini, 1 məktəbəqədər təhsil müəssisəsini və 40 ümumi təhsil müəssisəsini əhatə 

etmişdir. 

Bununla yanaşı, dövlət büdcəsinin mərkəzləşdirilmiş xərclərinin “Təhsil” bölməsi üzrə 

Nazirliyə ayrılmış vəsait hesabına 760 ümumi təhsil müəssisəsində, o cümlədən icma əsaslı, 

inklüziv və peşə təmayüllü siniflərin fəaliyyət göstərdiyi məktəblərdə, eləcə də 9 peşə təhsili 

müəssisəsində cari və əsaslı təmir işləri həyata keçirilmişdir. 

STEAM təhsilinin inkişafı istiqamətində həyata keçirilən tədbirlər çərçivəsində 2025-ci ildə 

təhsil müəssisələrinə 157 adda, ümumilikdə 11 199 ədəd avadanlıq təhvil verilmişdir. Bu 

tədbirlər STEAM yanaşmasının tətbiqinin genişləndirilməsinə, şagirdlərin praktiki 

bacarıqlarının inkişafına və innovativ tədris mühitinin formalaşdırılmasına töhfə vermişdir. 

Həmçinin Nazirliyin tabeliyində olan təhsil müəssisələri və qurumların tədris-laboratoriya 

bazasının gücləndirilməsi məqsədilə 181 fizika, 196 kimya və 145 biologiya laboratoriya dəsti 

ilə təminat həyata keçirilmişdir. Görülən tədbirlər təbiət elmləri üzrə praktiki təlim imkanlarının 

genişləndirilməsinə, eksperimental fəaliyyətin təşviqinə və tədrisin keyfiyyətinin 

yüksəldilməsinə xidmət etmişdir. 

Hesabat dövründə həyata keçirilən infrastruktur layihələri nəticəsində təhsil 

müəssisələrinin maddi-texniki təminatı gücləndirilmiş, müasir təhsil mühitinin 

formalaşdırılması, təhlükəsiz və əlçatan təhsil şəraitinin yaradılması istiqamətində mühüm 

nəticələr əldə olunmuşdur. 

 

YEKUN 
2025-ci ilin nəticələri göstərir ki, "Azərbaycan Respublikasının 2022–2026-cı illərdə sosial-

iqtisadi inkişaf Strategiyası"nın "Təhsil" sektoru üzrə müəyyən edilmiş strateji hədəflərin icrası 

istiqamətində əhəmiyyətli irəliləyişlər əldə olunmuşdur. Hesabat dövründə məktəbəqədər 

təhsilin əhatə dairəsinin genişləndirilməsi, ümumi və peşə təhsilinin keyfiyyətinin yüksəldilməsi, 

ali təhsil və elmi-tədqiqat potensialının gücləndirilməsi, rəqəmsallaşmanın genişləndirilməsi, 

insan kapitalının inkişafı və kadrların peşəkar fəaliyyətinin stimullaşdırılması, beynəlxalq 

əməkdaşlığın dərinləşdirilməsi və təhsil infrastrukturunun müasirləşdirilməsi istiqamətində 

mühüm tədbirlər həyata keçirilmişdir. 

Hesabat strateji hədəflər üzrə nəticə göstəricilərinin böyük əksəriyyətinin planlaşdırılmış 

səviyyəyə çatdığını, bir sıra istiqamətlər üzrə isə nəzərdə tutulmuş hədəflərin üstələndiyini 

göstərir. Xüsusilə beynəlxalq elmi nəşrlərin sayının artması, rəqəmsal təhsil mühitinin inkişafı, 

peşə və ali təhsil müəssisələrində keyfiyyət təminatı mexanizmlərinin təkmilləşdirilməsi, 

müəllimlərin peşəkar inkişafının dəstəklənməsi və beynəlxalq qiymətləndirmə proqramlarında 

iştirakın genişləndirilməsi təhsil sektorunun davamlı inkişafını xarakterizə edən əsas nəticələr 

olmuşdur. 

Bununla yanaşı, hesabat bəzi istiqamətlər üzrə təkmilləşdirilməli məsələlərin də mövcud 

olduğunu göstərmişdir. Ayrı-ayrı tədbirlər üzrə icra səviyyəsində fərqlərin müşahidə olunması, 

bəzi nəticə göstəricilərinin planlaşdırılmasının təkmilləşdirilməsinə ehtiyacın qalması növbəti 

dövrdə tədbirlərlə nəticə göstəriciləri arasında əlaqənin daha da gücləndirilməsi və nəticələrin 

qiymətləndirilməsi mexanizmlərinin inkişaf etdirilməsinə diqqət ayrılmasını zəruri edir. 

Növbəti dövrdə strateji hədəflərin daha səmərəli icrasının təmin edilməsi məqsədilə 

nəticəyönümlü idarəetmə yanaşmasının gücləndirilməsi, monitorinq və qiymətləndirmə 

mexanizmlərinin təkmilləşdirilməsi, nəticə göstəricilərinin daha real və ölçülə bilən əsaslarla 

müəyyənləşdirilməsi, rəqəmsal həllərin tətbiqinin genişləndirilməsi, təhsil müəssisələri ilə əmək 

bazarı arasında əməkdaşlığın dərinləşdirilməsi, elmi-tədqiqat və innovasiya fəaliyyətinin 

dəstəklənməsi, eləcə də təhsil infrastrukturunun müasir tələblərə uyğun inkişaf etdirilməsi 

məqsədəuyğun hesab edilir. 

Ümumilikdə, 2025-ci ildə həyata keçirilmiş tədbirlər təhsil sektorunda institusional 

potensialın gücləndirilməsinə, insan kapitalının inkişafına, təhsil xidmətlərinin keyfiyyətinin 

yüksəldilməsinə və Strategiyada müəyyən edilmiş prioritet istiqamətlər üzrə davamlı nəticələrin 

əldə olunmasına mühüm töhfə vermişdir. Hesabat dövründə əldə edilmiş nəticələr növbəti 

illərdə təhsil sisteminin daha da inkişaf etdirilməsi üçün möhkəm əsas formalaşdırmışdır. 

